
Ўзбекистон -  
келажаги 
бушк 
давлат

Сайтимизга ўтиш учун QR-кодини 
телефонингиз орқали сканер қилинг.

ЎЗБЕКИСТОН 
ПРЕЗИДЕНТИНИНГ 

ҚОЗОҒИСТОНГА 
ТАШРИФИГА ДОИР

Ўзбекистон Республикаси Президенти 
Шавкат Мирзиёев Қозоғистон Республикаси 
Президенти Нурсултон Назарбоевнинг таклифига 
биноан 2017 йил 9-10 сентябрь кунлари Қозоғистон- 
га ташриф буюради ва Ислом ҳамкорлик ташкилоти- 
нинг Фан ва технологиялар бўйича биринчи саммити- 
да иштирок этади.
Давлатимиз раҳбари ташриф доирасида Остона 

шаҳрида «ЕХРО — 2017» халқаро ихтисослашган 
кўргазмасининг расмий ёпилиш маросимида иштирок 
этиши ҳамда хорижий делегациялар раҳбарлари билан 
икки томонлама қатор учрашувлар ўтказиш и 
режалаштирилган.

ЎзА.

Ўзбекистон байроғи 
Нью-Йоркнинг 

молиявий маркази узра 
баланд ҳилпирамоқда

2017 йил 2 сентябрь куни Нью-Йоркнинг 
молиявий маркази — Уолл-стритда мамлакатимиз 
мустақиллигининг 26 йиллиги шарафига 
Ўзбекистоннинг Давлат байроғи кўтарилиши 
муносабати билан тантанали маросим 
бўлиб ўтди.

БИЗ ВА ЖАХОН
Ўзбекистоннинг Бирлаш- 

ган Миллатлар Ташкилоти 
ҳузуридаги доимий вако- 
латхонаси ва мамлакати- 
мизнинг Нью-Йоркдаги 
бош консуллиги томонидан 
Туркистон — Америка 
ассоциацияси билан ўзаро 
ҳамкорликда ташкил этил- 
ган мазкур тадбирда 
Нью-Йоркнинг ижтимоий- 
сиёсий доиралари, омма- 
вий ахборот воситалари,

ўзбек диаспораси вакил- 
лари ҳамда шаҳар аҳолиси 
ва меҳмонлари қатнашди.

Кўплаб юртдошларимиз 
маросимга ўзбек миллий 
либосларида келдилар. 
Мамлакатимиз Давлат 
мадҳияси садолари остида 
Ўзбекистон Давлат байроғи 
баланд кўтарилди.

(Давоми 3-бетда). m
СЕНАТОР МУШОХАДАСИ

Президентимиз Шавкат Мирзиёевнинг 
Қирғизистон Республикасига давлат ташрифи икки 
қардош халқ учун улкан тарихий вокеликка, 
чинакам байрамга айланди.

Дўстлик ришталари 
янада мустаҳкамланади

Айниқса, водий, хусусан, 
Қирғизистон бипан 447,4 ки- 
лометрлик чегара ҳудудига 
эга Фарғона вилояти учун 
чегара муносабатлари ғоят 
муҳим стратегик аҳамиятга 
эга эканлиги барчамизга 
аён. Шу боисдан ҳам икки 
давлат раҳбарларининг 
учрашувини халқимиз 
оммавий ахборот воситала- 
ри орқали катта ҳаяжон, 
қизиқиш ва юксак ишонч 
билан кузатиб борди.

Жумладан, Фарғона ви- 
лояти, Сўх тумани ҳамда 
Фарғона туманининг Шоҳи- 
мардон, Ёрдон қишлоқлари 
аҳолиси учун чегарадаги 
борди-келди муносабатла-

ри ғоят оғриқли масалага 
айланиб бораётган эди. 
Учрашувлар чоғида азал- 
азалдан дўст, биродар 
бўлиб яшаган, бир арикдан 
сув ичган, қуда-анда, оға- 
ини булиб кетган, орзу-мақ- 
садлари, миллий анъанаю 
қадриятлари муштарак икки 
халқнинг аҳиллигига соя 
ташлаётган ушбу муаммо- 
ларни ижобий ҳал этишга 
келишиб олингани ўзбек ва 
қирғиз халқлари дўстлиги, 
жипслиги ҳамда ҳамжиҳат- 
лиги йўлидаги навбатдаги 
муҳим қадам бўлди.

(Давоми 3-ботда).

ИЛМ-ФАН РИВОЖИ -  
ТАРАҚҚИЁТНИНГ МУҲИМ ОМИЛИ
Ўзбекистон Республикаси Фанлар академияси Ўсимлик модцалари кимёси институтида 

7 сентябрь куни “Табиий бирикмапар кимёси, биологияси ва технологияси” мавзуида
XII халқаро симпозиум бошланди.

Академик Собир Юнусов 
номидаги Ўсимлик модда- 
лари кимёси институтининг 
60 йиллик юбилейига 
бағишлаб ташкил этилган 
ушбу анжуманда манфаат- 
дор вазирлик ва идоралар, 
таълим муассасалари вакил- 
лари, Ўзбекистон, Россия, 
Хитой, Туркия, Қозоғистон, 
Покистон каби 10 дан ортиқ 
мамлакатдан илмий ва 
илмий-ишлаб чиқариш 
марказларининг етакчи олим 
ва мутахассислари иштирок 
этмоқда.

Ўзбекистон Республи- 
каси Президенти Шавкат 
Мирзиёевнинг Ўсимлик мод- 
далари кимёси институти 
жамоасига йўллаган табри- 
гини Ўзбекистон Республи- 
каси Бош вазири А. Арипов 
ўқиб эшиттирди.

Ўзбекистон Республикаси 
Фанлар академияси вице- 
президенти И. Абдураҳмонов, 
Ўсимлик моддалари кимёси 
и н сти тути  д и р е кто р и  
Ш. Саъдуллаев, Россия 
Фанлар академияси акаде- 
миги М. Юнусов, Қозоғис- 
тон Республикаси Миллий 
Фанлар академияси акаде-

миги С. Адекенов ва бошқа- 
лар мазкур анъанавий 
форум илм-фан соҳасини 
барқарор ривожланти- 
риш, илмий ишланмаларни 
яратиш ва иқтисодиётнинг 
реал секторига жорий этиш- 
да алоҳида аҳамиятга эга 
эканини таъкидлади.

Мамлакатимизда илм- 
фаннинг бошқа йўналишла- 
ри қатори ўсимлик модда- 
лари кимёси, биологияси ва 
технологияси соҳасида ҳам 
ўзига хос илмий мактаб шакл- 
ланган. Ўзбекистон Респуб- 
ликаси Фанлар академияси 
Ўсимлик моддалари кимёси 
институти Марказий Осиё- 
даги табиий бирикмалар 
кимёсини ўрганиш, улар- 
дан дори воситалари ва 
қишлоқ хўжалиги ўсимликла- 
ри учун кимёвий препаратлар 
яратиш, соҳада фундаментал 
ва амалий изланишпар олиб 
боришга ихтисослаштирилган 
энг йирик илмий-тадқиқот 
маркази ҳисобланади.

Институт жамоасининг 
кўп йиллик изланишлари ту- 
файли мамлакатимиз ўсим- 
лик дунёсида тиббиётда 
қўллаш мумкин бўлган, ап-

калоидлар, терпеноидлар ва 
фенол бирикмаларини сақ- 
ловчи 600 га яқин, эфир 
мойлари сақловчи 250 га 
яқин ўсимлик тури аниқлан- 
ган. Тадқиқотлар натижаси- 
да 3 мингга якин бирикма аж- 
ратиб олинган, 10 мингдан 
ортиқ янги бирикма синтез 
қилинган. 2 мингдан ортиқби- 
рикманинг фармакологияси ва 
токсикологияси ўрганилган, 
60 дори воситаси синовдан 
ўтказилиб, улардан 35 таси 
тмббиётга татбиқ этилган.

Мустақиллик йилларида 
500 дан ортиқ ўсимлик тури 
ўрганилиб, улардан 1 минг 
200 .дан зиёд модда ажра- 
тиб олинган. 246 янги алка- 
лоид, 12 проантоцианидин, 
70 дан ортиқ флавоноид, 
20 га яқин кумарин, 27 ди- 
терпен ва тритерпен глико- 
зидлар, 15 фитоэкдисте- 
роидлар, 4 иридоидлар ту- 
зилиши исботланган. 5 минг- 
дан ортиқ гетероциклик би- 
рикмалар синтез қилиниб, 
уларнинг фаоллиги ўрганил- 
ган. Гетероциклик бирикма- 
ларнинг модификацияси им- 
кониятларини кенгайтирувчи 
ассиметрик марказлар

яратиш услублари ишлаб 
чиқилди.

Бунинг натижасцца 110 дан 
ортиқ ишланмага патент 
олинган ва уларнинг 41 таси 
амалиётда қўлланилмокда. 
Ҳозирги кунда институт 
қошидаги тажриба-ишлаб 
чиқариш корхонасида 20 дан 
ортиқ дори воситаси суб- 
станциялари ишлаб чиқа- 
рилмокда, йилига 100 тон- 
на ўсимлик хом ашёси қайта 
ишланмоқда.

Илмий изланишлар сама- 
расида фенасал, галантамин 
гидробромид, медамин, 
альбендазол, цитизин, куку- 
мазим препаратлари ва 
ИФА тест-системаларининг 
айрим турлари бўйича им- 
порт ўрни тўлиқ қопланди. 
Институт олимлари томони- 
дан яратилган аллапинин 
дори воситаси Россия 
Федерациясига экспорт 
қилинмоқда. Ушбу дорини 
ишлаб чиққан муаллифлар 
гуруҳи 2007 йилда Ўзбекис- 
тон Республикасининг фан 
ва техника соҳасида бирин- 
чи даражали давлат муко- 
фотига сазовор бўлган.

(Давоми 3-бетда).

САРХИЛ, ХУШ ТАЪМ  ВА СИФАТЛИ
Хорижликлар зам иним изд а  етиш тирилган дала ва 
боғ неъ м атларига ана ш ундай баҳо беришмоқда.__

Пойтахтимиздаги “Ўзэкспомарказ" 
Миллий кўргазма мажмуасида II Халқаро 
мева-сабзавот ярмаркаси давом этаяпти. 
Мазкур тадбир Ўзбекистон Республикаси 
Ташқи савдо, Қишлоқ ва сув хўжалиги 
вазирликлари, “Ўзбекозиқовқатхолдинг”, 
"Ўзвиносаноат-холдинг” холдинг 

компаниялари, “Ўзагроэкспорт” акциядорлик 
жамияти, “Ўзбекозиқовқатзахира” уюшмаси 

ҳамда бошқа тегишли ташкилотлар томонидан 
ўтказилмокда.

Нуфузли форумда юртимиз деҳқон 
ҳамда фермер хўжаликлари раҳбарлари, 
тадбиркорлар қаторида Австралия, 
Япония, Бангладеш, Сингапур, Жанубий 
Корея, Россия, Норвегия, Италия, 
Германия, АҚШ, Португалия каби дунё- 
нинг 40 дан ортиқ мамлакатларидан 
200 нафардан зиёд фирма ва компания- 
лар вакиллари ҳам қатнашаяпти.

Тадбирнинг очилиш маросимида таъ- 
кидланганидек, бугунги кунда юртимиз 
далаларида етиштирилган мева-сабза- 
вотлар, полиз маҳсулотларига халқаро 
доирада талаб тобора ортиб бораётир. 
Бу бежиз эмас, албатта. Зеро, қишлоқ 
хўжалиги маҳсулотларимизнинг мазаси 
бетакрор. Айниқса, улар экологик тоза- 
лиги ҳамда инсон саломатлиги учун 
ниҳоятда фойдалилиги билан алоҳида аж- 
ралиб туради. Бу республикамизда 
истиқлолнинг дастлабки йилларидан 
бошлаб соҳага қаратилаётган эътибор, 
деҳқону соҳибкорларимизга яратиб бе- 
рилаётган қулай шарт-шароит ва имко- 
ниятлар самараси, десак, айни ҳақиқат.

(Давоми 3-бетда). [)[/{)>

Валюта бозорвда 
тенглик таъминланади

Мамлакатимизда бугунги кунда барча соҳада олиб борилаётган кенг 
кўламли ислоҳотлар, энг аввало, фуқаролар манфаатларини таъминлаш, 
уларнинг турмуш фаровонлигини янада юксалтиришга қаратилгани 
билан ниҳоятда аҳамиятлидир. Айниқса, сўнгги йилларда валюта 
сиёсати ва ташқи савдо фаолияти тизимини такомиллаштириш бўйича 
кўрилаётган чора-тадбирлар миллий иқтисодиётга хорижий сармоялар- 
ни жалб этиш, экспорт салоҳиятини ошириш, эамонавий, экспортга 
йўналтирилган ишлаб чиқаришлар ҳамда кичик бизнес ва хусусий тад- 
биркорлик субъектларини барқарор ривожлантиришга хизмат қилмокда.

ДЕПУТАТ ФИКРИ |------------------------------------
ларда Ўзбекистон Республикасини ри- 
вожлантиришнинг бешта устувор йўна- 
лиши бўйича Ҳаракатлар стратегияси- 
да валюта соҳасини тартибга солиш- 
нинг бозор механизмларини жорий 
этишга доир белгиланган вазифалар- 
ни рўёбга чиқаришда жорий йилнинг 
ўтган даврида кенг кўламли тайёргар- 
лик ишлари олиб борилди.

Президентимизнинг 2017 йил 2 сон- 
тябрдаги “Валюта сибсатини либерал- 
лаштириш бўйича биринчи навбатдаги

Бироқ амалиётда ташқи савдо 
қатнашчиларининг маблағларини 
хорижий валютага конвертация қилиш- 
да ортиқча маъмурий тўсиқлар мавжуд- 
лиги сохэни ислоҳ этишни тақозо қила- 
ётган эди. Бу борадаги муаммоларга 
биз, депутатлар ҳудудларда бўлгани- 
мизда тадбиркорлик субъектлари 
ҳамда фуқаролар томонидан билдири- 
лаётган мурожаатларга кўп бор дуч 
келаётгандик.

Айтиш жоизки, 2017 — 2021 йил-

чора-тадбирлар тўғрисида”ги Фармо- 
ни миллий валюта тизимини ислоҳ 
қилишда муҳим қадам бўлди.

Бинобарин, айни пайтда ушбу 
ҳужжат билан мамлакатимизда ишби- 
лармонлик ва инвестиция муҳитини 
янада яхшилаш, хорижий инвестиция- 
ларни жалб этишга тўсқинлик қилаёт- 
ган муаммо ҳамда камчиликлар ва 
валютани тартибга солишда ортиқча 
маъмурий аралашувларга барҳам 
берилишига доир амалий саъй-ҳара- 
катлар бошланди. Хусусан, эндилик- 
да фақатгина бозор механизмлари 
асосида фаолият кўрсатадиган валю- 
та бозорини шакллантириш, юридик 
ҳамда жисмоний шахслар томонидан 
чет эл валютаси жорий халқаро 
валюта операцияларини амалга 
ошириш учун банкларда эркин сотиб 
олиниши ва сотилиши кафолатлани- 
ши назарда тутилди.

(Давоми 3-бетда).

Саккиз тонналик 
палов

Унинг тайёрланиш жараёнини кўриш 
имкониятини қўлдан бой берманг.

Ўзбек миллий таоми — 
паловнинг Гиннеснинг ре- 
кордлар китобига киритили- 
ши ҳақидаги хабар айни 
кунларда миллионлаб юрт- 
дошларимиз
ҳамда х о - ___
рижликларда — ---------------
катта қизиқиш уйғотмоқда. 
Ушбу тарихий воқеа бугун 
пойтахтимизнинг Сайилгоҳ 
кўчасида бўлиб ўтади.

Мазкур жараённи бево- 
сита жойига келиб кўриш 
мумкин. Қолаверса, уни 
"Guinness World Records"- 
нинг интернетдаги сайти, 
ижтимоий тармоқлардаги 
саҳифалари орқали ҳам 
тўғридан-тўғри кузатиб 
бориш имконияти мавжуд.

ФЕСТИВАЛЬ

Аммо бу ҳали ҳаммаси 
эмас...

Гап шундаки, миллий 
таомимизнинг халқаро 
миқёсда эътироф этилиши- 

га бағишлан- 
ган тадбир 

“  мамлакати- 
мизда илк бор ўтказилаёт- 
ган "0 ‘zbegim” миллий қдц- 
риятлар фестивали доираси- 
даги лойиҳалардан бири, 
холос. Куни кеча “Hyatt 
Regency Tashkent” меҳмон- 
хонасида ана шу йирик тад- 
бир олдидан уюштирилган 
матбуот анжуманида унинг 
дастури тўғрисида батафсил 
маълумот берилди.

(Давоми 4-бетда). ш>

Ўзбекистон Республикасининг 
ҚОНУНИ

Ҳуқуқий 
ахборотни 

тарқатиш ва ундан 
фойдаланишни 

таъминлаш 
тўғрисида

Қонунчилик палатаси томонидан 2017 йил 15 августда 
қабул қилинган
Сенат томонидан 2017 йил 24 августда 
маъқулланган

1-боб. Умумий қоидалар

1-модда. Ушбу Қонуннинг мақсади

Ушбу Қонуннинг мақсади ҳуқуқий ахборотни тарқатиш 
ва ундан фойдаланишни таъминлаш соҳасидаги 
муносабатларни тартибга солишдан иборат.

2-модда. Ҳукуқий ахборотни тарқатиш ва ундан 
фойдаланишни таъминлаш тўғрисидаги 
қонун хужжатлари

Ҳуқуқий ахборотни тарқатиш ва ундан фойдаланишни 
таъминлаш тўғрисидаги қонун ҳужжатлари ушбу Қонун ва 
бошқа қонун ҳужжатларидан иборатдир.

Агар Узбекистон Республикасининг халқаро 
шартномасида Ўзбекистон Республикасининг ҳуқуқий 
ахборотни тарқатиш ва ундан фойдаланишни таъминлаш 
тўғрисидаги қонун ҳужжатларида назарда тутилганидан 
бошқача қоидалар белгиланган бўлса, халқаро шартнома 
қоидалари қўлланилади.

3-модда. Асосий тушунчалар

Ушбу Қонунда қуйидаги асосий тушунчалар қўлланилади: 
хукуқий ахборот — норматив-ҳуқуқий ҳужжатларнинг, 

уларга оид расмий шарҳларнинг, норматив-ҳуқуқий ҳуж- 
жатларнинг қўлланилиш тартиби тўғрисидаги тушунтириш- 
ларнинг, Ўзбекистон Республикаси Конституциявий суди 
қарорларининг, Ўзбекистон Республикаси Олий суди 
Пленумининг қонун ҳужжатлари қўлланилиши масалалари 
бўйича қарорларининг матнлари, шунингдек суд амалиёти- 
ни умумлаштириш материаллари;

хукуқий ахборотдан фойдаланиш — ҳуқуқий ахборотни 
эркин олиш ва ундан фойдаланиш имконияти;

хукуқий ахборотни тарқатиш — номуайян доирадаги 
шахсларни ҳуқуқий ахборот билан таништиришга 
қаратилган ҳаракатлар.

4-модда. Ҳукукий ахборотни тарқатиш ва ундан 
фойдаланишни таъминлашнинг асосий 
принциплари

Ҳуқуқий ахборотни тарқатиш ва ундан фойдаланишни 
таъминлашнинг асосий принциплари ҳуқуқий ахборотни 
тарқатиш ҳамда ундан фойдаланишни таъминлашнинг 
ошкоралиги, очиқлиги, ўз вақтидалиги, ҳуқуқий ахборотни 
излаш ва олиш эркинлигидан иборатдир.

5-модда. Хукуқий ахборотдан фойдаланиш 
кафолатлари

Ҳуқуқий ахборотдан фойдаланиш давлат томонидан 
кафолатланади.

Фуқаролар ҳуқуқий ахборотни монеликсиз излаш, олиш 
ва уни тарқатиш ҳуқуқига эга.

Давлат органлари, бошқа. ташкилотлар ва мансабдор 
шахслар ҳар кимга ҳуқуқий ахборотдан фойдаланиш 
имкониятини белгиланган тартибда таъминлаши шарт.

Агар ҳуқуқий ахборот давлат сирларини ёки қонун билан 
қўриқланадиган бошқа сирни ташкил этувчи маълумотлар 
жумласига белгиланган тартибда киритилган бўлса, ушбу 
ахборотдан фойдаланиш чекланади.

2-боб. Ҳуқуқий ахборотни тарқатишни амалга 
оширувчи ва ундан фойдаланишни 
таъминловчи органлар қамда ташкилотлар

6-модда. Ўзбекистон Рсспубликаси Вазирлар 
Мақкамасининг қукуқий ахборотни 
тарқатиш ва ундан фойдаланишни 
таъминлаш соқасидаги ваколатлари

Ўзбекистон Республикаси Вазирлар Маҳкамаси ўз 
ваколатлари доирасида;

ҳуқуқий ахборотни белгиланган тартибда таркдтади, шу 
жумладан норматив-ҳуқуқий ҳужжатларни юбориш, эълон 
қилиш, ўз расмий веб-сайтига жойлаштириш орқали таркдтади;

Ўзбекистон Республикаси Вазирлар Маҳкамаси 
қарорларининг матнларини ҳамда зарур бўлган тақдирда, 
уларга доир ахборот-таҳлилий материалларни расмий 
эълон қилиш ва ижрочиларга етказиш учун Ўзбекистон 
Республикаси Адлия вазирлигига йўллайди;

ҳуқуқий ахборотни ўз вақтида тарқатишга ва ундан 
фойдаланишни таъминлашга қаратилган зарур тадбирларнинг 
ишлаб чиқилиши хдмда амалга оширилишини таъминлайди;

ҳуқуқий ахборотни тарқатиш ва ундан фойдаланишни 
таъминлаш тўғрисидаги қонун ҳужжатларининг ижро 
этилиши устидан назоратни амалга оширади;

норматив-ҳуқуқий ҳужжатлар мажбурий тартибда 
юбориладиган давлат органлари ва ташкилотларнинг 
рўйхатини тасдиқлайди;

ҳуқуқий ахборотни тарқатиш ва ундан фойдаланишни 
таъминлаш соҳасида халқаро ҳамкорликни амапга оширади.

Ўзбекистон Республикаси Вазирлар Маҳкамаси қонун 
ҳужжатларига мувофиқ бошқа ваколатларни ҳам амалга 
ошириши мумкин.

7-модда. Вазирликлар, давлат кўмиталари хдмда 
идораларнинг қукуқий ахборотни 
тарқатиш ва ундан фойдаланишни 
таъминлаш сохасидаги ваколатлари

Вазирликлар, давлат қўмиталари ва идоралар 
ўз ваколатлари доирасида:

ҳуқуқий ахборотни белгиланган тартибда тарқатади, шу 
жумладан норматив-ҳуқуқий ҳужжатларни юбориш, эълон 
қилиш, ўз расмий веб-сайтларига жойлаштириш орқали 
тарқатади;

(Давоми 2-ботда). ш>.

Узбекистон Республикасининг
ҚОНУНИ

Ҳуқук̂ ий ахборотни тарқатиш ва
ундан фои

А  (Давоми. Бошланиши 1-бетда).
шишнншавшммнммтмянм

ўзи қабул қилган норматив-ҳуқуқий ҳужжатларнинг 
матнларини ҳамда зарур бўлган тақдирда, уларга доир 

'ахборот-таҳлилий материалларни юбориш ва расмий эълон 
қилиш учун Ўзбекистон Республикаси Адлия вазирлигига 
йўллайди;

марказий девонга келиб тушган норматив-ҳуқуқий 
ҳужжатларнинг матнларини ўз таркибий ва ҳудудий 
бўлинмаларига ўз вақтида етказилишини таъминлайди;

ҳуқуқий ахборотни тарқатиш ва ундан фойдаланишни 
таъминлаш тўғрисидаги қонун ҳужжатларининг ўз таркибий 
ва ҳудудий бўлинмаларида ижро этилиши устидан назоратни 
амалга оширади;

норматив-ҳуқуқий ҳужжатлар матнларидаги нормаларнинг 
моҳияти ва аҳамиятини тушунтиришга доир, жамиятда ҳуқуқий 
онгни, ҳуқуқий маданиятни юксалтиришга ҳамда қонунийликни 
мустаҳкамлашга қаратилган зарур ишларни ташкил этади;

ўз фаолияти соҳасига оид ҳуқуқий ахборот фондларини 
шакллантиради;

норматив-ҳуқуқий ҳужжатларнинг тизимлаштирилган 
ҳисобини белгиланган тартибда юритади;

жисмоний ва юридик шахсларнинг сўровларига кўра ўз 
фаолияти соҳасига доир ҳуқуқий ахборотни тақдим этади;

норматив-ҳуқуқий ҳужжатларнинг қўлланилиш тартиби 
ҳақида белгиланган тартибда тушунтиришлар беради.

Вазирликлар, давлат қўмиталари ва идоралар қонун 
ҳужжатларига мувофиқ бошқа ваколатларни ҳам амалга 
ошириши мумкин.

8-модда. Ўзбекистон Республикаси Адлия 
вазирлигининг хукукий ахборотни тарқатиш 
ва ундан фойдапанишни таъминлаш 
соҳасидаги ваколатлари

Ўзбекистон Республикаси Адлия вазирлиги ҳуқуқий 
ахборотни тарқатиш ва ундан фойдаланишни таъминлаш 
соҳасидаги махсус ваколатли давлат органидир.

Ўзбекистон Республикаси Адлия вазирлиги ўз ваколатлари 
доирасида:

давлат органларидан ва ташкилотлардан улар қабул қилган 
норматив-ҳуқуқий ҳужжатларнинг матнларини ҳамда зарур 
бўлган тақдирда, уларга доир ахборот-таҳлилий 
материалларни (норматив-ҳуқуқий ҳужжатнинг концепцияси 
баён этилган тушунтириш хати, ўзгартиш ва қўшимчалар 
тушунтирилган ҳолдаги таққослаш жадвали ва бошқалар) 
қоғозда ва электрон шаклда олади;

норматив-ҳуқуқий ҳужжатлар матнларининг ҳамда зарур 
бўлган тақдирда, тегишли ахборот-таҳлилий материалларнинг 
Ўзбекистон Республикаси Вазирлар Маҳкамаси томонидан 
белгиланадиган рўйхат бўйича барча давлат органларига ва 
ташкилотларга электрон шакпда юборилишини таъминлайди;

норматив-ҳуқуқий ҳужжатларнинг расмий эълон 
қилинишини амалга оширади;

норматив-ҳуқуқий ҳужжатларнинг тизимлаштирилган 
ҳисобини юритиш тартибини тасдиқлайди;

норматив-ҳуқуқий ҳужжатларни давлат ҳисобига олиш ва 
қонун ҳужжатларини тизимлаштириш ишларини амалга
оширади; ............ inN,  ,,,, ..........  ............ r„ !,

Ўзбекистон Республикаси қонунларининг ва Ўзбекистон 
Республикаси Олий Мажлиси палаталари қарорларининг, 
Ўзбекистон Республикаси Президенти фармонлари, 
қарорлари ва фармойишларининг, Ўзбекистон Республикаси 
Вазирлар Маҳкамаси қарорлари ва фармойишларининг, 
вазирликлар, давлат қўмиталари ва идоралар, маҳаллий 
давлат ҳокимияти органлари норматив-ҳуқуқий 
ҳужжатларининг назорат нусхапарини юритади;

норматив-ҳуқуқий ҳужжатларнинг фондини шакллантиради; 
Ўзбекистон Республикаси Қонун ҳужжатлари маълумотлари 

миллий базасини шакллантиради ҳамда юритади, ундан 
жисмоний ва юридик шахсларнинг белгиланган тартибда 
фойдаланишини таъминлайди;

Ҳуқуқий тарғибот ва маърифат бўйича давлат органлари 
ишларини мувофиқлаштириш бўйича идоралараро кенгашнинг 
ишини ташкил этади;

давлат органлари ва ташкилотларнинг ҳуқуқий ахборотни 
тарқатиш ва ундан фойдапанишни таъминлаш соҳасидаги 
фаолиятини мувофиқлаштиришни, бу фаолиятга услубий 
раҳбарлик қилиш ҳамда уни назорат қилишни амалга 
оширади;

ҳуқуқий ахборотни тарқатиш ва ундан фойдаланишни 
таъминлаш тўғрисидаги қонун ҳужжатлари тапабларига риоя 
этилиши устидан тизимли мониторингни ташкил этади;

ҳуқуқий ахборотнинг тарқатилиши ҳолатини тизимли тарзда 
таҳлилдан ўтказади ҳамда мазкур соҳадаги қонун 
ҳужжатларини ва ҳуқуқни қўллаш амалиётини 
такомиллаштириш бўйича таклифлар тайёрлайди;

давлат органларини, фуқароларнинг ўзини ўзи бошқариш 
органларини, нодавлат нотижорат ташкилотларини, оммавий 
ахборот воситаларини ва фуқаролик жамиятининг бошқа 
институтларини жалб этган ҳолда жамиятда ҳуқуқий 
тарғиботни ташкил этади;

норматив-ҳуқуқий ҳужжатларни ижрочиларга етказиш 
ҳамда уларнинг моҳияти ва аҳамиятини аҳоли ўртасида 
тушунтириш бўйича намунавий тадбирлар режасини 
тасдиқлайди;

ҳуқуқий ахборотни тарқатиш ва ундан фойдаланишни 
таъминлаш соҳасида халқаро ҳамкорликни амалга оширади.

Ўзбекистон Республикаси^ Адлия вазирлиги ва унинг 
ҳудудий органлари тегишинча Ўзбекистон Республикаси Олий 
Мажлисининг Сенатига, Қорақалпоғистон Республикаси 
Жўқорғи Кенгесига, халқ депутатлари вилоятлар ҳамда 
Тошкент шаҳар Кенгашларига ҳуқуқий тарғибот ва 
маърифатнинг ҳолати ҳақида ҳар йили ахборот такдим этади.

Ўзбекистон Республикаси Адлия вазирлиги қонун 
ҳужжатларига мувофиқ бошқа ваколатларни ҳам амалга 
ошириши мумкин.

9-модда. Махдллий давлат ҳокимияти органларининг 
Х У К У К И й  ахборотни таркдтиш ва ундан 
фойдаланишни таъминлаш соҳасидаги 
ваколатлари

Маҳаллий давлат ҳокимияти органлари ўз ваколатлари 
доирасида:

ҳуқуқий ахборотни белгиланган тартибда тарқатади, шу 
жумладан норматив-ҳуқуқий ҳужжатларни юбориш, эълон 
қилиш, ўз расмий веб-сайтларига жойлаштириш орқали 
тарқатади;

ўзи кдбул қилган норматив-ҳуқуқий хусусиятга эга бўлган 
қарорларнинг матнларини ва зарур бўлган такдирда, уларга 
доир ахборот-таҳлилий материалларни юбориш учун 
Ўзбекистон Республикаси Адлия вазирлигига унинг ҳудудий 
органлари орқали йўллайди;

маҳаллий давлат ҳокимияти органларига келиб тушган 
норматив-ҳуқуқий ҳужжатларнинг матнларини ўз таркибий 
ва ҳудудий бўлинмаларига ҳамда фуқароларнинг ўзини ўзи 
бошқариш органларига ўз вақтида етказилишини 
таъминлайди;

норматив-ҳуқуқий ҳужжатлар матнларидаги нормаларнинг 
моҳияти ва аҳамиятини тушунтиришга доир, жамиятда ҳуқуқий 
онгни, ҳуқуқий маданиятни юксаптиришга ҳамда қонунийликни 
мустаҳкамлашга қаратилган зарур ишларни ташкил этади; 

ҳуқуқий ахборот фондларини шакллантиради; 
норматив-ҳуқуқий ҳужжатларнинг тизимлаштирилган 

ҳисобини белгиланган тартибда юритади;
жисмоний ва юридик шахсларнинг сўровларига кўра уларга 

ҳуқуқий ахборотни тақдим этади;
норматив-ҳуқуқий ҳужжатларнинг қўлланилиш тартиби 

хдқида белгиланган тартибда тушунтиришлар беради.

ишни
Маҳаллий давлат ҳокимияти органлари қонун ҳужжатларига 

мувофиқ бошқа ваколатларни ҳам амалга ошириши мумкин.

10-модда. Ҳукуқий ахборотни тарқатиш ва ундан 
фойдаланишни таъминлашда ахборот- 
кутубхона муассасаларининг иштироки

Ахборот-кутубхона муассасалари:
ўз фаолиятининг йўналишига оид ҳуқуқий ахборот 

фондларини шакллантиради;
ахборот-кутубхона ресурсларидан фойдаланувчиларнинг 

ҳуқуқий ахборот фондидан фойдаланишини таъминлайди;
ахборот-кутубхона ресурсларидан фойдаланувчиларнинг 

сўровларига кўра ҳуқуқий ахборотни тақцим этади.
Ахборот-кутубхона муассасалари ҳуқуқий ахборотни 

тарқатиш ва ундан фойдаланишни таъминлашда қонун 
ҳужжатларига мувофиқ бошқа шакпларда ҳам иштирок этиши 
мумкин.

11-модда. Ҳукуқий ахборотни тарқатиш ва ундан 
фойдаланишни таъминлашда таълим 
муассасаларининг иштироки

Умумтаълим, ўрта махсус, касб-ҳунар ва олий таълим 
муассасалари, шунингдек кадрлар малакасини ошириш ва 
уларни қайта тайёрлаш бўйича таълим муассасапари (бундан 
буён матнда таълим муассасалари деб юритилади) 
тегишинча Ўзбекистон Республикаси Халқ таълими 
вазирлиги, Олий ва ўрта махсус таълим вазирлигининг Ўрта 
махсус, касб-ҳунар таълими маркази ҳамда Олий ва ўрта 
махсус таълим вазирлиги, шунингдек таркибида таълим 
муассасапари бўлган бошқа вазирликлар, давлат қўмиталари 
ва идоралар томонидан ҳуқуқий ахборот билан 
таъминланади.

Таълим муассасалари:
ўз фаолиятининг йўналишига оид ҳуқуқий ахборот 

фондларини шакллантиради;
таълим олувчиларнинг ҳуқуқий ахборот фондидан 

фойдаланишини таъминлайди;
таълим олувчиларнинг сўровларига кўра ҳуқуқий ахборотни 

тақцим этади.
Таълим муассасалари ҳуқуқий ахборотни тарқатиш ва> 

ундан фойдаланишни таъминлашда қонун ҳужжатларига 
мувофиқ бошқа шаклларда ҳам иштирок этиши мумкин.

12-модда. Ҳукуқий ахборотни тарқатиш ва ундан 
фойдаланишни таъминлашда фуқаролар 
ўзини ўзи бошқариш органларининг, 
нодавлат нотижорат ташкилотларининг 
ҳамда фуқароларнинг иштироки

Фуқароларнинг ўзини ўзи бошқариш органлари: 
ҳуқуқий ахборотни тарқатиш ва ундан фойдаланишни 

таъминлашда иштирок этади;
аҳолининг ҳуқуқий маданиятини юксалтиришда иштирок 

этади;
ўз фаолиятига оид ҳуқуқий ахборот фондларини 

шакллантиради;
фуқаррларнинг ҳуқуқий ахборот фондидан фойдалднишини, , ч 

таъминлайди.
Фуқароларнинг ўзини ўзи бошқариш органлари ҳуқуқий 

ахборотни тарқатиш ва ундан фойдаланишни таъминлашда 
қонун ҳужжатларига мувофиқ бошқа шаклларда ҳам иштирок 
этиши мумкин.

Нодавлат нотижорат ташкилотлари ва фуқаролар ҳуқуқий 
ахборотни тарқатишни амалга оширувчи ҳамда ундан 
фойдаланишни таъминловчи органлар ва ташкилотларга 
кўмаклашиш ҳамда зарур ёрдам кўрсатиш орқали ҳуқуқий 
ахборотни тарқатишда иштирок этиши мумкин.

Фуқароларнинг ўзини ўзи бошқариш органлари, нодавлат 
нотижорат ташкилотлари ва фуқаролар ҳуқуқий ахборотни 
тарқатиш ҳамда ундан фойдапанишни таъминлаш тўғрисидаги 
қонун ҳужжатларининг ижро этилиши устидан жамоатчилик 
назоратини амалга ошириши мумкин.

З-боб. Ҳуқуқий ахборотни тарқатиш ва ундан 
фойдаланишни таъминлаш тартиби

13-модда. Ҳукуқий ахборотни тарқатиш усуллари

Ҳуқуқий ахборотни тарқатиш усуллари қуйидагилардан 
иборат:

норматив-ҳуқуқий ҳужжатларнинг матнларини юбориш; 
норматив-ҳуқуқий ҳужжатларни расмий эълон қилиш; 
норматив-ҳуқуқий ҳужжатларни норасмий эълон қилиш; 
ҳуқуқий тарғиботни амалга ошириш; 
жисмоний ва юридик шахсларга уларнинг сўровларига кўра 

ҳуқуқий ахборот тақдим этиш.

14-модда. Норматив-хуқуқий хужжатларни 
матнларини юбориш йўли билан тарқатиш

Норматив-ҳуқуқий ҳужжатларнинг матнлари имзоланган 
кундан эътиборан бир кун ичида ва зарур бўлган такдирда, 
уларга доир ахборот-таҳлилий материаллар (норматив- 
ҳуқуқий ҳужжатнинг концепцияси баён этилган тушунтириш 
хати, ўзгартиш ва қўшимчалар тушунтирилган ҳолдаги 
таққослаш жадвали ва бошқалар) уларни қабул қилган 
органлар томонидан қоғозда ва электрон шаклда қуйидаги 
тартибда юборилади:

Ўзбекистон Республикасининг қонунлари, Ўзбекистон 
Республикаси Президентининг фармонлари, қарорлари ва 
фармойишлари — Ўзбекистон Республикаси Олий Мажлиси 
палаталарига, Ўзбекистон Республикаси Вазирлар 
Маҳкамасига ва Ўзбекистон Республикаси Адлия вазирлигига;

Ўзбекистон Республикаси Олий Мажлиси папаталарининг 
қарорлари — Ўзбекистон Республикаси Президенти 
девонига, Ўзбекистон Республикаси Вазирлар Маҳкамасига 
ва Ўзбекистон Республикаси Адлия вазирлигига;

Ўзбекистон Республикаси Вазирлар Маҳкамасининг 
қарорлари — Ўзбекистон Республикаси Олий Мажлиси 
палаталарига, Ўзбекистон Республикаси Президенти девонига 
ва Ўзбекистон Республикаси Адлия вазирлигига;

вазирликларнинг, давлат қўмиталарининг ва идораларнинг 
норматив-ҳуқуқий ҳужжатлари — Ўзбекистон Республикаси 
Адпия вазирлигига.

Норматив-ҳуқуқий ҳужжатларни ва зарур бўлган тақдирда, 
уларга доир ахборот-таҳлилий материалларни бошқа давлат 
органларига ва ташкилотларга юбориш Ўзбекистон 
Республикаси Адлия вазирлиги томонидан уларнинг 
матнларини улар Ўзбекистон Республикаси 
Адлия вазирлигига келиб тушган куни, Ўзбекистон 
Республикаси Вазирлар Маҳкамаси томонидан 
белгиланадиган рўйхат бўйича электрон шаклда йўллаш 
орқали амалга оширилади. Вазирликлар, давлат 
қўмиталари ва идораларнинг норматив-ҳуқуқий ҳужжатлари 
улар Ўзбекистон Республикаси Адлия вазирлигида давлат 
рўйхатидан ўтказилган кундан эътиборан бир кун ичида бошқд 
давлат органларига юборилади.

Маҳаллий давлат ҳокимияти органларининг қарорларини 
юбориш уларнинг матнларини ва зарур бўлган тақдирда, 
уларга доир ахборот-таҳлилий материалларни бир кун ичида 
ушбу органлар томонидан ўз таркибий ҳамда ҳудудий 
бўлинмаларига, давлат органлари ва ташкилотларнинг 
ҳудудий бўлинмаларига, фуқароларнинг ўзини ўзи бошқариш 
органларига йўллаш, шунингдек кейинчалик уларни 
Ўзбекистон Республикаси Адлия вазирлигига бериш учун 
ҳудудий адлия органларига йўллаш орқали амалга 
оширилади.

таъминлаш
15-модда. Норматив-хукуқий хужжатларни расмий 

эълон қилиш йўли билан тарқатиш

«Норматив-ҳуқуқий ҳужжатлар тўғрисида»ги Ўзбекистон 
Республикаси Қонунининг 29-модцасида назарда тутилган 
нашрлар норматив-ҳуқуқий ҳужжатлар эълон қилинадиган 
расмий манбалардир.

Норматив-ҳуқуқий ҳужжатлар эълон қилинадиган расмий 
манбалар қонун ҳужжатларида белгиланган муддатларда нашр 
этилади ва очиқ обуна йўли билан тарқатилади.

Расмий манбаларда эълон қилинадиган норматив-ҳуқуқий 
ҳужжатлар хронологик тартибда кетма-кет жойлаштирилади.

Идоравий норматив-ҳуқуқий ҳужжатларнинг матнлари 
«Ўзбекистон Республикаси қонун^ ҳужжатлари тўплами»да 
ушбу ҳужжатларнинг рақами ва Ўзбекистон Республикаси 
Адлия вазирлигидан давлат рўйхатидан ўтказилган санасига 
мувофиқ хронологик тартибда кетма-кет жойлаштирилади.

Норматив-ҳуқуқий ҳужжатнинг бир қисми расмий 
манбаларда эълон қилинганда норматив-ҳуқуқий ҳужжатнинг 
номидан кейин «Кўчирма» деган ёзув жойлаштирилади.

Норматив-ҳуқуқий ҳужжатлар эълон қилинадиган расмий 
манбапарда эълон қилинган норматив-ҳуқуқий ҳужжат матни 
мазкур ҳужжатни қабул қилган орган томонидан расмий 
равишда йўлланган норматив-ҳуқуқий ҳужжатнинг матнига 
мувофиқ бўлиши керак.

Катта ҳажмли норматив-ҳуқуқий ҳужжатларнинг матнлари 
норматив-ҳуқуқий ҳужжатлар эълон қилинадиган расмий 
манбаларга илова тарзида эълон қилиниши мумкин.

16-модда. Норматив-хукуқий ҳужжатларни норасмий 
эълон қилиш йўли билан тарқатиш

Норматив-ҳуқуқий ҳужжатларни «Норматив-ҳуқуқий 
ҳужжатлар тўғрисида»ги Ўзбекистон Республикаси Қонунининг 
29-моддасида назарда тутилмаган манбапарда эълон қилиш 
норасмий эълон қилишдир.

Норматив-ҳуқуқий ҳужжатларни норасмий эълон қилиш 
жисмоний ва юридик шахслар томонидан норматив-ҳуқуқий 
хужжатлар матнларини даврий нашрларда, веб-сайтларда, 
қонун ҳужжатларининг электрон маълумот тизимларида эълон 
қилиш, шунингдек норматив-ҳуқуқий ҳужжатларга доир 
рисолалар, тўпламлар ва шарҳлар эълон қилиш йўли билан 
амалга оширилиши мумкин.

Кодексларни, қонун ҳужжатлари тўпламларини нашр 
қилишда, шунингдек қонун ҳужжатларининг электрон 
маълумот тизимларини реализация қилишда улар нашр 
қилинаётган (реализация қилинаётган) санадаги назорат 
ҳолатига келтирилган бўлиши лозим.

Норасмий нашрларда, шу жумладан қонун ҳужжатларининг 
электрон ахборот тизимларида норматив-ҳуқуқий 
ҳужжатларнинг бошқа тиллардаги норасмий таржималари 
эълон қилиниши мумкин. Норматив-ҳуқуқий ҳужжатларнинг 
норасмий таржималари норасмий таржима эканлиги ҳақидаги 
белгига эга бўлиши лозим.

17-модда. Норматив-хукуқий хужжатларни тарқатиш 
ва ундан фойдаланишни норматив-хуқуқий 
хужжатларни Ўзбекистон Республикаси

-. . - *  Қонун ҳужжатлари маълумотлари миллий 
базасига жойлаштириш йўли билан 
таъминлаш

Норматив-ҳуқуқий ҳужжатларни Ўзбекистон Республикаси 
Қонун ҳужжатлари маълумотлари миллий базасида расмий 
эълон қилиш улар Ўзбекистон Республикаси Адлия 
вазирлигига келиб тушган пайтдан эътиборан бир кун ичида 
«Норматив-ҳуқуқий ҳужжатларни расмий эълон қилиш» 
бўл_имида амалга оширилади.

Ўзбекистон Республикаси Конституциявий суди ва 
Ўзбекистон Республикаси Олий суди Ўзбекистон 
Республикаси Конституциявий судининг қарорларини, 
Ўзбекистон Республикаси Олий суди пленумларининг қонун 
ҳужжатлари қўлланилиши масапалари бўйича тушунтиришлар 
бериш тўғрисидаги қарорларини Узбекистон Республикаси 
Адлия вазирлигига улар имзоланганидан кейин бир кун ичида 
юборади.

Ўзбекистон Республикаси Қонун ҳужжатлари маълумотлари 
миллий базасида жойлаштирилган Узбекистон Республикаси 
халқаро шартномаларининг матнлари ва техник жиҳатдан 
тартибга солиш соҳасидаги норматив ҳужжатларнинг 
матнлари маълумот хусусиятига эга бўлиб, ҳужжатнинг келиб 
тушиши ва унга ишлов берилишига қараб, бироқ улар расмий 
эълон қилинганидан кейин уч кундан кечиктирмай янгиланади.

Ўзбекистон Республикаси Қонун ҳужжатлари маълумотлари 
миллий базасидан фойдаланиш бепул амалга оширилади.

18-модда. Ҳукуқий ахборотни давлат органларининг 
расмий веб-сайтларига жойлаштириш

Норматив-ҳуқуқий ҳужжатлар матнларининг электрон 
шакллари уларни қабул қилган органларнинг расмий веб- 
сайтларига белгиланган тартибда мажбурий тарзда 
жойлаштирилиши шарт.

Давлат органларининг расмий веб-сайтларига ҳуқуқий 
ахборот давлат тилида жойлаштирилиши керак. Расмий веб- 
сайтнинг бошқа тиллардаги шакллари ҳам бўлиши мумкин.

Давлат органларининг расмий веб-сайтларига 
жойлаштирилган ҳуқуқий ахборот ишончли бўлиши ва у 
оммавий ахборот воситаларида эълон қилинадиган ахборот 
билан бир хил кучга эга бўлиши лозим.

19-модда. Норматив-хукукий ҳужжатларни ҳуқуқий 
тарғибот йўли билан тарқатиш

Норматив-ҳуқуқий ҳужжатларни ҳуқуқий тарғибот йўли 
билан тарқатиш барча давлат органлари ва ташкилотлар, 
шунингдек хўжалик бошқаруви органлари томонидан амалга 
оширилади. Нодавлат нотижорат ташкилотлари ҳам ҳуқуқий 
тарғиботни амалга ошириши мумкин.

Норматив-ҳуқуқий ҳужжатларни қабул қилувчи ва (ёки) 
ишлаб чиқувчи органлар ушбу ҳужжатлар қабул 
қилинганидан кейин бир ҳафталик муддат^а ҳуқуқий 
тарғибот бўйича чора-тадбирлар режасини Узбекистон 
Республикаси Адлия вазирлиги томонидан тасдиқланадиган 
намунавий тадбирлар режаси асосида ишлаб чиқиши ва 
тасдиқлаши керак.

Ҳуқуқий тарғибот қуйидаги усулларда амалга оширилади:
конференциялар, учрашувлар, семинарлар, давра 

суҳбатлари ва мулоқотлар ўтказиш;
оммавий ахборот воситалари орқали, шу жумладан 

телекўрсатувлар ва радиоэшиттиришларни ташкил этиш, 
босма ва электрон оммавий ахборот воситаларига мақолалар 
ва ҳуқуқий-ахборот материалларини жойлаштириш орқали;

шарҳлар, рисолалар, плакатлар, буклотлар ва флаерлар 
тарқатиш;

ижтимоий рекламалар (видеолавҳалар, инфографикалар 
ва бошқалар) ҳзмда тарғиботнинг қонун ҳужжатлари билан 
тақиқланмаган бошқа турлари орқали.

Давлат органлари ва ташкилотларнинг ҳуқуқий тарғибот 
соҳасидаги ишларини мувофиқлаштириш Ҳуқуқий тарғибот 
ва маърифат, бўйича давлат органлари ишларини 
мувофиқлаштириш бўйича идоралараро конгаш ҳамда унинг 
ҳудудий комиссиялари томонидан амалга оширилади.

20-модда. Жисмоний ва юридик шахсларга уларнинг 
сўровларига кўра хуқуқий ахборот 
такдим этиш

Жисмоний ва юридик шахслар ўз фаолиятига тааллуқли 
ҳуқуқий ахборотни такдим этиш тўғрисидаги сўров билан

туғрисида
давлат органлари ва ташкилотларга мурожаат қилиш 
ҳуқуқига эга.

Ҳуқуқий ахборотни такдим этиш тўғрисидаги сўров у келиб 
тушган кундан эътиборан ўн беш кундан кўп бўлмаган 
муддатда кўриб чиқилиши лозим.

Расмий нашрларда эълон қилинган ёки расмий веб- 
сайтларга жойлаштирилган ҳуқуқий ахборот сўралганда 
давлат органлари ва ташкилотлар сўровга жавобда 
сўралаётган ахборот эълон қилинган расмий нашрнинг 
номига, чиқарилиш санасига ва сонига ёки сўралаётган 
ахборот жойлаштирилган расмий веб-сайтнинг электрон 
манзилига ҳавола бериши мумкин.

Ҳуқуқий ахборотни электрон тарзда тақцим этиш бепул 
амалга оширилади. Ҳуқуқий ахборотни қоғозда такдим 
қилганлик учун томонларнинг келишувига кўра ҳақ олиниши 
мумкин.

Ҳуқуқий ахборотни тақдим этиш тўғрисидаги сўровни 
қаноатлантиришни рад этиш асосланган бўлиши лозим.

4-боб. Якунловчи қоидалар

21-модда. Норматив-хукуқий хужжатларнинг 
кўлланилиш тартибини тушунтириш

Жисмоний ва юридик шахсларнинг сўровига кўра давлат 
органлари ва ташкилотлар ўз фаолиятига тааллуқли 
норматив-ҳуқуқий ҳужжатларнинг қўлланилиш тартибини 
тушунтиради.

Давлат органлари ва ташкилотлар томонидан тайёрланган 
норматив-ҳуқуқий ҳужжатларнинг қўлланилиш тартиби 
тўғрисидаги тушунтиришлар ушбу органлар ва 
ташкилотларнинг таркибий ва ҳудудий бўлинмалари учун 
мажбурий кучга эга.

Ўзбекистон Республикаси Олий суди Пленуми зарурат 
бўлганда қонун ҳужжатларининг қўлланилиш масалалари 
бўйича тушунтиришлар беради.

Қонун ҳужжатларининг қўлланилиш масалалари бўйича 
Ўзбекистон Республикаси Олий суди Пленумининг, шунингдек 
давлат органлари ва ташкилотларнинг тушунтиришлари 
оммавий ахборот воситаларида, шу жумладан тегишли 
органлар ва ташкилотларнинг расмий веб-сайтларида эълон 
қилинади.

Нодавлат нотижорат ташкилотлари, илмий-тадқиқот 
ташкилотлари ўз ваколатлари доирасида норматив-ҳуқуқий 
ҳужжатларнинг қўлланилиш тартиби бўйича тавсия 
хусусиятига эга бўлган тушунтиришлар тайёрлаши ва 
тарқатиши мумкин.

22-модда. Давлат органларида норматив-хукуқий 
хужжатларнинг тизимлаштирилган 
ҳисобини юритишнинг мажбурийлиги

Давлат органларида уларнинг фаолиятини тартибга 
солувчи норматив-ҳуқуқий ҳужжатларнинг тизимлаштирилган 
ҳисоби мажбурий тартибда юритилади.

Давлат бошқаруви органлари ва маҳаллий давлат 
ҳокимияти органларида норматив-ҳуқуқий ҳужжатларнинг 
тизимлаштирилган ҳисобини юритиш тартиби Ўзбекистон 
Республикаси Адлия вазирлиги томонидан белгиланади.

Норматив-ҳуқуқий ҳужжатларнинг тизимлаштирилган 
ҳисобини юритиш юридик хизмат ходими томонидан амалга 
оширилади. Юридик хизмат ходими йўқпигида ушбу вазифа 
давлат органи раҳбари томонидан бошқа шахснинг зиммасига 
юклатилади.

23-модда. Норматив-хукуқий ҳужжатлар эълон 
қилинганда йўл кўйилган камчиликларни 
бартараф этиш

Агар норматив-ҳуқуқий ҳужжат расмий нашрларда эълон 
қилинганда унинг матнида имловий хатоларга, ёзувдаги 
хатоларга, бошқа ноаниқликларга йўл қўйилган бўлса, у ҳолда 
нашрнинг энг яқин сонида тегишли тузатишлар эълон 
қилинади.

Агар норасмий нашрларда норматив-ҳуқуқий ҳужжатлар 
эълон қилинган расмий манбадагига қиёсан имловий 
хатоларга, ёзувдаги хатоларга, бошқа ноаниқликларга йўл 
қўйилган бўлса, улар аниқланган кундан эътиборан ўттиз 
календарь кундан ошмаган муддатда ношир томонидан 
республика даврий нашрларида (газеталар, журналлар ва 
ҳоказоларда) ёки норасмий нашрнинг кейинги сонида 
(чиқарилишида) тегишли тузатишлар эълон қилинади.

Агар қонун ҳужжатларининг электрон маълумотлар 
базаларида имловий хатоларга, ёзувдаги хатоларга, бошқа 
ноаниқликларга йўл қўйилган бўлса, улар дарҳол бартараф 
этилиши керак.

24-модда. Низоларни ҳал этиш

Ҳуқуқий ахборотни тарқатиш ва ундан фойдаланишни 
таъминлаш соҳасидаги низолар қонун ҳужжатларида 
белгиланган тартибда ҳал этилади.

25-модда. Ҳуқуқий ахборотни тарқатиш ва ундан 
фойдаланишни таъминлаш тўғрисидаги 
қонун хужжатларини бузганлик учун 
жавобгарлик

Ҳуқуқий ахборотни тарқатиш ва ундан фойдаланишни 
таъминлаш тўғрисидаги қонун ҳужжатларини бузганликда 
айбдор шахслар белгиланган тартибда жавобгар бўлади.

26-модда. Ушбу Қонуннинг ижро этилишини, 
ижрочиларга отказилишини, моҳияти ва 
ахдмияти тушунтирилишини таъминлаш

Ўзбекистон Республикаси Адлия вазирлиги ва бошқа 
манфаатдор ташкилотлар ушбу Қонуннинг ижросини, 
ижрочиларга етказилишини ҳамда моҳияти ва аҳзмияти аҳоли 
ўртасида тушунтирилишини таъминласин.

27-модда. Қонун хужжатларини ушбу Қонунга 
мувофиҳлаштириш

Ўзбекистон Республикаси Вазирлар Маҳкамаси:
ҳукумат қарорларини ушбу Қонунга мувофиқлаштирсин;
давлат бошқаруви органлари ушбу Қонунга зид бўлган 

ўз норматив-ҳуқуқий ҳужжатларини қайта кўриб чиқишлари 
ва бекор қилишларини таъминласин.

28-модда. Ушбу Қонуннинг кучга кириши

Ушбу Қонун расмий эълон қилинган кундан эътиборан 
кучга киради.

Ушбу Қонун 17-моддасининг биринчи қисми 2017 йил 
25 сентябрдан эътиборан амалга киритилади.

Ўабекистон Республикасинииг
Президеити Ш. МИРЗИЁЕВ

Тошкент шаҳри,
2017 йил 7 сентябрь 
Na ЎРҚ-443

ТАРАҚҚИЁТНИНГ МУҲИМ ОМИЛИ
(Давоми. Бошланиши 1-бетда).

- 2016 йилда ўтказилган 
IX Инновацион ғоялар, тех- 
нологиялар ва лойиҳалар 
республика ярмаркасида 
Халқаро интеллектуал мулк 
ташкилотининг “Энг яхши 
ихтиро ҳамда унинг коммер- 
циализияси учун” олтин 
медали “Антиаритмик фаол- 
ликка эга воситани олиш 
усули” патенти учун Ўсимлик 
моддалари кимёси институ- 
тига топширилди.

— Ўзбекистоннинг ўсим- 
лик дунёси даволаш ху- 
сусиятига эга ўсимлик тур- 
ларига жуда бой, — дейди 
Хитой Фанлар академияси 
Синьцзян физика ва кимё 
техника институти директо- 
ри ўринбосари, профессор 
Ҳожиакбар Айса. — Мамла- 
катингизда ушбу имконият- 
дан самарали фойдаланиш,

аҳолини арзон ва сифатли 
дори воситалари билан 
таъминлаш борасида изчил 
ишлар амалга оширилмокда. 
Ўсимлик моддалари кимёси 
институти биологик фаол 
табиий ва синтетик бирик- 
маларни ўрганиш ҳамда 
улардан дори воситалари ва 
кимёвий препаратлар ишлаб 
чиқишда дунёда етакчи 
ўринда туради. Мазкур 
халқаро симпозиум олимлар 
учун ўзаро тажриба алма- 
шиш, янги тадқиқотларни 
намойиш қилиш ва илм-фан 
олдига қўйилган долзарб 
йўналишларни муҳокама 
этишда қулай имконият 
бўлди.

— 1993 йилда Туркиянинг 
Анадолу университети қоши- 
даги Шифобахш ва хушбўй 
ўсимликлар ҳамда дорилар 
маркази билан ЎзРФА Ўсим- 
лик моддалари кимёси инс-

титути ўртасида илмий 
ҳамкорлик, мутахассислар 
алмашиш ва табиий бирик- 
малар кимёси бўйича сим- 
позиумлар ташкил этиш 
мақсадида меморандум 
имзоланган, — дейди Яқин 
Шарқ университетининг 
фармацевтика факультети 
департамент директори, 
профессор Ҳусну Жан 
Башер (Туркия). — Ушбу 
келишувга мувофиқ, халқа- 
ро симпозиум 1994 йилдан 
буён ҳар икки йилда бир 
маротаба Ўзбекистон ва 
Туркияда, 2011 йилдан бош- 
лаб Хитойда ҳам ўтказиб ке- 
линмокда. Мамлакатингизда 
нуфузли анжуманга юксак 
савияда тайёргарлик кўрил- 
ган. Жорий йилда анжуман 
учун дунёнинг кўплаб 
давлатлари олимларининг 
50 дан ортиқ маърузаси 
танлаб олинган. Бу фунда-

ментал илмии тадқиқотлар- 
ни ривожлантириш, жаҳон 
бозорида рақобатдош маҳ- 
сулотлар ишлаб чиқариш 
учун шарт-шароит яратиш, 
инновацион фикрлаш қоби- 
лиятига эга янги авлод 
кадрларни тайёрлашда 
муҳим аҳамият касб этади.

Жорий йилги симпозиум 
табиий бирикмалар ва улар- 
нинг ҳосилалари кимёси, 
биологияси ва технология- 
си, табиий асосга эга дори 
воситаларини яратиш каби 
йўналишларда ўтказил- 
мокда. Анжуманда табиий 
бирикмаларни ўрганиш бо- 
расида эришилган ютуқлар 
ва соҳа истиқболлари, эко- 
ҳудудца илм-фан, техноло- 
гиялар ва инновацияларни 
ривожлантириш, Марказий 
Осиё доривор ўсимликлари- 
дан дитерпеноид бирикма- 
ларнинг изоляцияси ва био-

логик фаоллиги, Кипр 
хушбўй ўсимликлари ва 
эфир мойлари, ўсимлик маҳ- 
сулотларини рўйхатдан ўтка- 
зиш, анъанавий Хитой дори- 
дармонларидан тайёрланган 
биоактив табиий бирикма- 
лар, нагилактон Внинг ате- 
росклерозга таъсири каби 
мавзулар муҳокама қилинди.

Симпозиум доирасида 
“Қуйи молекуляр биорегуля- 
торлар”, “Дори воситалари 
ва биологик фаол қўшимча- 
лар" ва “Табиий бирикмалар 
кимёси” мавзуидаги шуъба 
мажлисларида олимларнинг 
маърузалари тингланади 
ҳамда стендлар намойиш 
этилади. Халқаро симпозиум 
якунида ёш мутахассислар- 
ни тайёрлаш усуллари ва 
илмий-амалий ечимлари- 
нинг ривожланиш йўллари 
белгиланади.

Анжуманнинг очилишида 
Ўзбекистон Республикаси 
Президентининг Давлат 
маслаҳатчиси А. Юнусхўжаев 
иштирок этди.

Матиазар ЭЛМУРОДОВ, 
ЎзА мухбири.

Ўзбекистон байроғи Нью-Йоркнинг 
молиявий маркази узра баланд ҳилпирамоқда

Ш

<
(Давоми. Бошланиши 1-бетда).

Тантанали маросим чоғида Ўзбе- 
кистон Республикаси сиёсий ҳамда 
ижтимоий-иқтисодий соҳаларда, 
давлат ва жамият қурилишини 
такомиллаштириш, хавфсизликни 
таъминлаш ҳамда демократик ўзга- 
ришларни ҳаётга татбиқ қилиш, 
миллатлараро ҳамжиҳатлик ва диний 
бағрикенглик, конструктив мулоқот

ҳамда ўзаро манфаатли ҳамкорлик 
тамойилларига асосланган вазмин ва 
тинчликсевар ташқи сиёсат юритиш 
борасида салмоқли муваффақиятлар- 
ни қўлга киритгани таъкидланди.

Унда Президент Шавкат Мирзиёев 
раҳбарлигида олиб борилаётган 
ислоҳотларга, жумладан, 2017 — 
2021 йилларда Ўзбекистон Респуб- 
ликасини ривожлантиришнинг бешта 
устувор йўналиши бўйича Ҳаракат- 
лар стратегияси доирасида амалга 
оширилаётган ўзгаришларга алоҳи- 
да эътибор қаратилди. Шунингдек, 
Ўзбекистон кўз қорачиғидек асра- 
ладиган ҳамда қадрланадиган бой 
маданий-тарихий меросга эга 
эканлиги қайд этилди.

Тантанали маросимда сўзга чиқ- 
қан Туркистон — Америка ассо- 
циацияси раиси Абдулла Хўжа 
Ўзбекистон Республикасининг 
Биринчи Президенти Ислом Каримов 
хотирасига ҳурмат бажо келтириб

бир дақиқа сукут сақлашни таклиф 
қилди. У Америка Қўшма Штатлари- 
да яшайдиган ўзбекистонликлар 
республикамиз мустақиллигининг 
26 йиллиги байрамини катта шод- 
лик ҳамда фахр билан нишонлаёт- 
ганини айтиб ўтди.

— Ўзбек халқи ишонч билан 
эркинлик ва фаровонлик йўлидан 
бормоқда, — деди Туркистон — 
Америка ассоциацияси раиси 
Абдулла Хўжа. — Бугунги кунда 
мустақиллик туфайли Ер юзининг 
барча қитъасида, дунёнинг каттаю 
кичик шаҳарларида, жумладан, 
Нью-Йоркда ҳам Узбекистон байроғи 
мағрур ҳилпираб турибди.

Тинчлик, барқарорлик, миллат- 
лараро ва динлараро ҳамжиҳатлик 
$амда бирдамлик таъминлангани 
Узбекистон мустақиллик йилларида 
қўлга киритган энг улкан ютуқлар- 
дан бири эканлиги сўзга чиққанлар 
томонидан эътироф этилди. Таъкид-

ланганидек, юртимизда маънавий 
қадриятлар, Ўзбекистон ҳудудида 
истиқомат қиладиган халқларнинг 
урф-одат ва анъаналари қайта 
тикланди.

Маросимнинг кўп сонли иштирок- 
чилари олдида анъанавий ўзбек халқ 
ашула ҳамда рақсларидан иборат 
маданий дастурнинг миллий либос- 
ларда намойиш этилгани жаҳоннинг 
турли бурчакларидан келган юзлаб 
сайёҳлар эътиборини иҳам жалб 
қилди. LJJy тариқа улар Ўзбекистон 
Республикаси давлат мустақиллиги 
байрами Нью-Йоркда тантанали 
равишда, ўзига хос шукуҳ билан 
нишонланганининг гувоҳига айла- 
нишди.

Ўзбекистон Республикасининг 
Давлат байроғи 7 кун мобайнида 
Уолл-стрит узра ҳилпирайди.

«Жаҳон» АА.
Нью-Йорк

Валюта бозорида 
тенглик 

таъминланади
,/j (Давоми. Бошланиши 1-бетда).

Янги амалиётга кўра, 
юридик шахслар ўз маб- 
лағларини банкларда то- 
вар, иш ҳамда хизматлар 
импорти, кредитларни қай- 
тариш, хизмат сафари 
харажатларини тўлаш ва 
бошқа савдо характерига 
эга бўлмаган операциялар- 
ни амалга ошириш учун 
чет эл валютасига чеклов- 
ларсиз эркин конвертация 
қилишлари мумкин. Ваҳо- 
лонки, илгари амалиётда 
валюта алмаштиришда 
бир-биридан кескин тафо- 
вут қиладиган давлат, бо- 
зор ҳамда биржа курслари 
каби турлари вужудга кел- 
ганди. Қолаверса, конвер- 
тация масаласида айрим 
тадбиркорлик субъектлари 
имтиёзга эга бўлган ҳолда, 
бошқа тадбиркорларнинг 
ушбу масалада турли чек- 
ловлар, узоқ муддатли ку- 
тишлар ва бошқа сарсон- 
гарчиликларга дуч келиши 
қатор муаммоларни келти- 
риб чиқараётган эди.

Бундан буён эса жисмо- 
ний шахслар ҳам тижорат 
банкларининг конверсион 
бўлимларида чет эл валю- 
тасини эркин сотиб олиши, 
сотиб олинган маблағлар- 
ни халқаро тўлов картала- 
рига ўтказиб, улардан хо- 
рижда ҳеч қандай чеклов- 
ларсиз фойдаланиши мум- 
кин. Шунингдек, аҳоли ўз 
қўлидаги накд чет эл ва- 
лютасини бозор нархида 
тижорат банкига сотиш 
учун мурожаат қилганда, 
тижорат банкларининг бар- 
ча филиал ҳамда мини- 
банклари томонидан чек- 
ланмаган миқдорда ва 
сарсонгарчиликсиз қабул 
қилиниши белгиланди.

Таъкидлаш лозимки, 
койинги йилларда экспорт- 
чиларни рағбатлантириш 
учун муайян ишлар амалга 
оширилди, уларга солиқ- 
лар ҳамда бошқа мажбу- 
рий тўловларга оид кўплаб 
имтиёзлар берилди, экс- 
порт фаолиятини ташкил 
этиш бўйича тўсиқ бўлаёт- 
ган қатор тартиботлар бе- 
кор қилинди. Аммо ама- 
лиётда сақланиб келинган

валюта тушумини мажбу- 
рий сотиш талаби тартиби 
экспорт фаолиятига сал- 
бий таъсир кўрсатаётган 
эди. Президентимиз Фар- 
мони билан мулкчилик 
шакли ёки экспорт қили- 
наётган маҳсулот туридан 
қатъи назар, барча 
экспортчи ташкилотлар 
учун бундай тартибнинг бу- 
тунлай бекор қилингани 
экспорт соҳасини рағбат- 
лантиришда адолатли 
қарор бўлди. Шундан 
келиб чиқиб, экспортчи 
корхоналар эндиликда 
ўзларининг чет эл валюта- 
сидаги даромадларини ўз 
хоҳишига кўра, тўлиқ эркин 
тасарруф этиш ҳуқуқига 
эга бўлмоқда.

Фармонда, шунингдек, 
валюта сиёсатидаги исло- 
ҳотлар натижасида қисқа 
муддатли истиқболда аҳоли- 
нинг ижтимоий кўмакка муҳ- 
тож қатламларига нисбатан 
вужудга келиши мумкин 
бўлган салбий оқибатлари- 
ни юмшатиш мақсадида 
аниқ манзилли ва шаффоф 
ижтимоий нафақа ҳамда 
субсидиялар жорий этиш, 
кам таъминланган оилалар- 
нинг турмуш шароитларини 
имтиёзли микрокредитлар 
ажратиш орқали яхшилаш 
каби чора-тадбирларни 
амалга ошириш ҳам кўзда 
тутилди.

Умуман айтганда, олиб 
борилаётган ислоҳотлар- 
нинг мантиқий давоми си- 
фатида қабул қилинган 
мазкур ҳужжат барча 
ташқи савдо қатнашчиси- 
га адолатлилик тамойили 
асосида тенг шароитлар 
яратганлиги диққатга сазо- 
вордир. Шу боис биз, халқ 
вакиллари иқтисодий соҳа- 
даги ислоҳотларнинг му- 
ҳим шарти ва босқичи си- 
фатида ушбу Фармонни 
қ ў л л а б -қу в в а т л а й м и з  
ҳамда унинг самарали 
ижро этилишида фаол 
қатнашамиз.

Абдугани УМИРОВ,
Ўзбокистон Рвспубликаси 

Олнй Мажлиси 
Конунчилик палатаси 
Бюджет ва иқтисодий 
ислоҳотлар қўмитаси 

I аъюси,

Бой ҳаётий тажриба, 
маънавий тарбия манбаи

Мамлакатимизда ёши улуғ инсонларни ижти- 
моий к,ўллаб-кувватлаш, уларнинг тўкис ҳаёт кечи- 
ришлари учун муносиб турмуш шароитларини 
яратиб бериш эзгу қадрият даражасига кўтарилган. 
Бу борада, шубҳасиз, Узбекистон фахрийларининг 
ижтимоий фаолиятини қўллаб-қувватлаш “Нуроний” 
жамғармасининг алоҳида ўрни бор.

ЖАРАЁН

Халқаро пресс-клубда 
бўлиб ўтган “Нуронийлар — 
бой ҳаётий тажриба, маънавий 
тарбия ва руҳий қувват 
манбаи” мавзуидаги матбуот 
йиғилишида шу хусусида 
батафсил сўз юритилди.

Таъкидланганидек, давлати- 
миз раҳбарининг “Ўзбекистон 
фахрийларни ижтимоий 
қўллаб-қувватлаш “Нуроний” 
жамғармаси фаолиятини яна- 
да такомиллаштириш чора- 
тадбирлари тўғрисида"ги Фар- 
мони хэмда “Кексалар ва но- 
гиронларни давлат томонидан 
қўллаб-қувватлаш тизимини 
янада такомиллаштиришга 
доир қўшимча чора-тадбирлар 
тўғрисида”ги қароридан руҳ-

ланган нуронииларимиз юрти- 
мизда амалга оширилаётган 
ислоҳотларда фаол иштирок 
этмокдалар.

Мазкур тарихий ҳужжатлар 
ижросини таъминлаш мақса- 
дида жамғарма томонидан 
чора-тадбирлар режаси ишлаб 
чиқилиб, ҳамкор ташкилотлар 
— Хотин-қизлар қўмитаси, 
Касаба уюшмалари Федера- 
цияси, “Махалла” хайрия жа- 
моат фонди, Ёшлар иттифоқи 
билан меморандум имзоланиб, 
жойларга юборилди.

Фармонда 2017 йил 1 сен- 
тябргача ҳар бир туман ҳамда 
шаҳарда маданият ва исти- 
роҳат боғларида “Нуронийлар 
маскани” мажмуаларини

барпо этиш ҳамда уларга 
“Нуроний” жамғармаси туман 
(шаҳар) бўлимларини жой- 
лаштириш учун хоналар 
ажратилиши вазифаси ҳам 
кўзда тутилган. Ўтган даврда 
бу борада муайян ишлар 
амалга оширилди. Жойларда 
бундай масканлар қурилиб, 
ишга туширилмокда.

Тадбирда Ҳаракатлар стра- 
тегиясидан келиб чиқадиган 
муҳим вазифалар ижроси юза- 
сидан амалга оширилаётган 
ишлар тўғрисида ҳам батаф- 
сил маълумот берилди. Маса- 
лан, унинг ижросини таъмин- 
лаш мақсадида “Нуроний” 
жамғармаси ташаббуси билан 
манфаатдор ташкилотлар ҳам- 
корлигида “Нуронийлар эъзо- 
зимизда” патронаж ёшлар 
хэракати ташкил этилди.

Шунингдек, анжуманда 
“Нуроний” жамғармаси фао- 
лиятини янада такомиллашти- 
риш бўйича кўрилаётган бошкд 
чора-тадбирлар ҳақида айтиб 
ўтилди.

3. ХОЛТЎРАЕВ.

«Менинг Биринчи 
Президентим»

Юртимиз ёшлари ўртасида шу номда ўтказилган 
иншолар танлови якунига етди.

Ўзбекистон давлат жаҳон тиллари университети- 
да “Му First President” ( “Менинг Биринчи
Президентим") инглиз тилидаги иншолар тўплами- 
нинг такдимоти ҳамда унда энг яхши ижодий иш- 
лари билан қатнашган йигит-қизларни такдирлаш 
маросими бўлиб ўтди.

ЭХТИРОМ

Мазкур танлов Ўзбе- 
кистон Республикаси 
Президенти ҳузуридаги 
Ўзбекистон Республикаси- 
нинг Биринчи Президенти 
Ислом Каримов номидаги 
илмий-маърифий мемориал 
мажмуа, Ислом Каримов 
номидаги Республика хай- 
рия жамоат фонди, Олий ва 
ўрта махсус таълим вазир- 
лиги, Ўзбекистон давлат жа- 
ҳон тиллари университети 
томонидан ташкил этилди.

Анжуман аввалида Ўзбе- 
кистон Республикасининг 
Биринчи Президенти Ислом 
Каримов ҳаёти ҳамда фао- 
лиятига бағишланган фото- 
кўргазма ташриф буюрувчи- 
лар эътиборига ҳавола 
қи л и н д и . Ш ун и н гд е к , 
“ Биринчи Президент ва 
ёшлар” деб номланган ви- 
деоролик намойиши бўлиб 
ўтди.

Тадбирда сўзга чиққан

Биринчи Президентимиз- 
нинг рафиқаси Татьяна 
Каримова ҳамда бошқалар 
Ислом Абдуғаниевич Каримов 
ўз халқини чексиз муҳаббат 
билан севгани, умрининг 
сўнгги кунларига қадар 
бутун ҳаётини Узбекистонга 
хизмат қилишга бағиш- 
лагани, ёшларга доимо 
меҳр-эътибор кўрсатгани, 
бу улуғ инсоннинг сўнмас 
хотираси миннатдор юрт- 
дошларимиз, бутун халқи- 
миз қалбида абадий сақла- 
ниб қолишини таъкидлади.

— Ислом Каримов хоти- 
расига бағишлаб ташкил 
этилган иншолар танловида 
олий, ўрта махсус, касб- 
ҳунар таълими муассасала- 
ри талабалари, мактаб ўқув- 
чилари қатнашди, — дейди 
танлов уашкилотчиларидан 
бири, “Ўзбекистонда хори- 
жий тиллар” номли илмий- 
методик электрон журнали

раҳбари Гулмира Шукурова. 
— Айтиш керакки, юрти- 
мизнинг барча ҳудудидан бу 
ижодий кўрикка қизиқиш 
юқори бўлди. Танлов ҳайъати 
томонидан инглиз тилидаги 
500 дан зиёд иншолар кўриб 
чиқилиб, уларнинг 36 таси 
тўпламга киритилди.

Саидазиз Аъзамов — 
Ўзбекистон давлат жаҳон 
тиллари университетида 
таҳсил олади. Унинг ёзган 
ижодий иши самимийлиги 
билан алоҳида эътироф 
этилиб, “Менинг Биринчи 
Президентим” тўпламига 
киритилди.

— Барчамиз Биринчи 
Президентимизнинг “Биз 
ҳеч кимдан кам эмасмиз, 
ҳеч кимдан кам бўлмаймиз” 
деган доно сўзлари нақадар 
муҳимлигини чуқур англаб, 
доимо шунга интиламиз, — 
дейди Саидазиз. — Инглиз 
тилида ёзган ижодий ишим 
кўпчиликка манзур бўлиб, 
тўпламдан жой олганидан 
хурсандман.

Тадбир якунида танлов 
ғолибларига махсус дип- 
ломлар ва совғалар топши- 
рилди.

Омонулла ФАЙЗИЕВ, 
«Халқ сўзи» мухбири.

Дўстлик ришталари 
янада мустаҳкамланади

(Давоми. Бошланиши 1-бетда).

Юртбошимизнинг учра- 
шувлар чоғида: “ ...Ҳозир 
одамлар: “Наҳотки, биз ав- 
валлари бўлгани каби Анди- 
жон ва Ўшга бориб-кела- 
миз?” деб савол бермокда”, 
деган сўзлари халқимиз ди- 
лидаги хоҳиш-истакнинг 
ёрқин ифодасидир. Айни 
пайтда эса Андижон вилоя- 
тининг “Дўстлик” чегара 
мажмуасида қўшни давлат- 
ra бориб-келишдаги тўсиқ- 
лар ҳамда ортиқча расми- 
ятчиликлар олиб ташланди. 
Табиийки, бу асрлар даво- 
мида аҳилликда яшаб ке- 
лаётган, тили ва дини бир 
икки халқ вакилларини 
беҳад қувонтирди.

Ушбу тарихий воқеадан 
фарғоналик ижодкор Гулчехра 
Асронова ўз қувончини 
яширмади: “Қирғизистон-

нинг Ўш вилоятида туғилган- 
ман, жигарларим, қариндош- 
уруғим у ёқца. Юртбошимиз- 
нинг Қирғизистонга ташри- 
фи ҳақида эшитганимдан 
кейин йўл азобларини ари- 
тадиган бирон-бир янгилик 
илинжида соат санаб яшай 
бошладим. “Дўстлик” чегара 
пунктининг очилиши оила- 
мизда байрамга айланиб 
кетди. Ўша заҳотиёқ Қирғи- 
зистондан қўнғироқ бўлди, 
опамнинг овози титрар, 
қувончдан йиғларди. Халқи- 
мизнинг оғирини енгил қи- 
лаётган Президентимизга 
мингдан-минг раҳмат!” 

Айтиш жоизки, мана шу 
улуғ воқеа икки халқ ўрта- 
сидаги дўстлик ришталари- 
ни мустаҳкамлашидан таш- 
қари, Ўзбекистоннинг жаҳон 
айвонидаги нуфузини янада 
оширади. Шунингдек, икки 
давлат раҳбарлари учрашу-

ви бу қардош халқлар му- 
носабатларида янги даврни 
бошлаб берди. Бу эса, албат- 
та, меҳнаткаш халқимизнинг 
эртанги буюк истиқболимиз- 
га бўлган ишончини юксалти- 
ради ҳамда бунёдкорлик бо- 
расидаги ишларига янгича 
шиддат бағишлайди.

Умуман, музокаралар чо- 
ғида ўзаро ва кўп томонла- 
ма муносабатларга оид дол- 
зарб масалалар муҳокама 
қилингани, энг муҳими; Дав- 
лат чегаралари тўғрисидаги 
шартноманинг имзоланиши 
ўзбек ҳамда қирғиз халқла- 
рининг сиёсий, савдо-иқти- 
содий, сармоявий ва мада- 
ний-гуманитар соҳалардаги 
алоқаларини янада юксалти- 
риши, шубҳасиз.

Энахон СИДДИҚОВА, 
Ўзбекистон Республикаси 

Олий Мажлиси Сонати 
аъзоси.

Соғломлаштириш мажмуаси 
ишга тушди

1
Ғиждувон туманининг Зафаробод қўрғонида “Янги ҳаёт" соғломлаштириш 

мажмуаси қурилиб, фойдаланишга топширилди.

БУНЁДКОРЛИК

Навоий кон-металлургия комбинатининг 
қарийб 5 миллиард сўм маблағи ҳисобидан 
қад ростлаган ушбу масканда маданият ва 
спорт тўгараклари фаолият кўрсатаяпти.

— Бу ерда кутубхона, овоз ёзиш студия- 
си ҳам мавжуд, — дейди комбинатнинг кон 
бошқармаси директори ўринбосари Алижон

Бозоров. — Бу эса, ёшларнинг бўш вақт- 
ларини мазмунли ўтказишда қўл келади.

Мажмуага Навоий кон-металлургия ком- 
бинати томонидан 2 минг 300 та бадиий 
китоблар совға қилинди.

Азамат ЗАРИПОВ, 
«Халқ сўзи» мухбири.

САРХИЛ, ХУШТАЪМ ВА СИФАТЛИ
Хорижликлар заминимизда етиштирилган дала ва боғ неъматларига ана шундай баҳо беришмокда.

<i (Давоми. Бошланиши 1-ботда).

Навбатдаги ярмарка ўзаро ало- 
қаларни янада мустаҳкамлашга 
хизмат қилиши билан аҳамиятли- 
дир. Зотан, унинг дастурида бир 
қатор семинар ҳамда учрашувлар, 
қайта ишлаш корхоналарига таш- 
рифлар ўтказилмоқдаки, бу — иш- 
тирокчиларга фикр ва тажриба ал- 
машиш, фойдали мулоқотлар уюш- 
тириш учун қулай имконият.

— Ўзбекистон зами- 
нида пишиб етилган 
меваларнинг ўзгача 
таъми бор, — дейди 
беларуслик ишбилар- 
мон Андрей Думпа. — 
Шу боис бир неча йил- 
лардан буён юртингиз- 
дан ўрик, қовун синга- 
ри маҳсулотларни ха- 
рид қилаяпмиз. Бу йил 
эса кўпроқ узум сотиб 
олиш ниятидамиз. Чун- 
ки бизда ушбу неъмат- 
га талаб ниҳоятда 
кўпайди.

“Ўзбокозиқовқатхол- 
динг" холдинг компа- 
нияси бошқарма бош- 
лиғи Баҳодир Юнусов- 
нинг айтишича, хориж- 
лик меҳмонларнинг ана 
шундай эзгу ниятлари 
рўёбга чиқиши учун яр- 
маркада барча шарт- 

шароит яратилган. Жумладан, тад- 
бирда 150 нафардан зиёд ишлаб 
чиқарувчиларимиз қатнашаётган 
бўлса, шундан 100 таси экспортчи 
корхоналар ҳисобланади, Бундан 
ташқари, павильонларда роспубли- 
камизнинг ҳар бир вилояти ўзининг 
асосий экспорт маҳсулотларини, 
яъни брендларини намойиш этмоқ- 
да. Қолаверса, Ўзбекистоннинг чет 
элларда фаолият юритаётган 12 та 
“Савдо уйи" мутахассислари ҳам

хизматга ҳозиру нозир. Буларнинг 
барчаси, ўз навбатида, хорижлик 
шериклар билан йўлга қўйилган 
ҳамкорликни янада мустаҳкам- 
лашда қўл келиши, шубҳасиз. 
Ярмарканинг дастлабки кунидаёқ 
400 миллион АҚШ долларидан зиёд 
миқдорда экспорт шартномалари 
имзолангани ҳам ана шундан 
далолат беради.

Кўргазманинг иккинчи кунида 
хорижпик меҳмонлар пойтахтимиз- 
даги “Gold Dried Fruits Export" кор- 
хонаси ҳамда Тошкент вилояти- 
нинг Юқори Чирчиқ туманидаги 
“Экоагропродукт” фермер хўжали- 
гига ташриф буюришди. Иштирок- 
чилар ишлаб чиқариш ва маҳсу-

лот отиштириш жараёни билан 
яқиндан танишиб, ҳамкорлик 
алоқаларини янада мустаҳкамлаш 
борасида тўғридан-тўғри музока- 
ралар ўтказиб, ўзаро тажриба 
алмашдилар.

“Gold Drled Fruits Export" корхо- 
наси бош директори Мурод Валиев- 
нинг билдиришича, қарийб 4 минг 
гектар боғ ҳамда очиқ ер майдони- 
да нафақат мева, карам ва булғор 
қалампирининг экспортбоп навла- 
ри отиштирилмоқда, балки маҳсу- 
лотлар корхонанинг ўзида қайта 
ишланиб, чет эллик буюртмачилар- 
га асл ҳамда музлатилган ҳолатда 
жўнатилаётир. Келгуси йилда 
50 миллион АҚШ долларилик ана

шундай маҳсулотларни экспорт 
қилиш режалаштирилган.

Юртимиз тупроғи нақадар сахо- 
ватли эканлигига биргина “Экоаг- 
ропродукт" фермер хўжалиги боғ- 
ларини айланиб, комил ишонч 
ҳосил қилиш мумкин. Бу ерда за- 
монавий интенсив технологиялар 
асосида олма, шафтоли, гилос, 
ўрик, олхўри, нок каби сархил 
мевалар етиштирилаётир,

— Ўзбекистонга иккинчи маро- 
таба келишим, — дейди чехиялик 
эксперт Алеш Вондрачек. — Боғ 
оралаб, мевани ўз қўлингда узиб 
ейишнинг завқи бошқача бўларкан. 
Ҳақиқатан ҳам, мевалар серсув ва 
ниҳоятда хуштаъм. Бу мамлакатин- 
гиз иқлими боғдорчилик учун кулай- 
лиги, фермерлар ҳамда тадбиркор- 
ларга яратиб берилаётган шарт- 
шароитлар туфайли, албатта.

Жорий йилги ярмарка ана шундай 
янгиликларга бой, ишчан руҳда 
ўтмоқда. Демак, самара ҳдм шунга 
яраша юқори бўлиши, шубҳасиз.

II Халқаро мева-сабзавот ярмар- 
касининг очилиш маросимида 
Ўзбекистон Республикаси Бош 
вазирининг ўринбосари 3. Мирзаев 
сўзга чикди.

Дилшод УЛУҒМУРОДОВ, 
Раҳим ШЕРҚУЛОВ, 

«Халқ сўаи» мухбирлари.

Ҳасан ПАЙДОЕВ, Бахтиёр АКРАМОВ 
олган суратлар.



Узбекистон Республ икаси Фавқулодда вазиятлар вазирлиги ҳузуридаги

Народное слово

Бош муҳаррир Ўткир РАҲМАТОВ T iv a p m n  кслгм  қ |лИ ш иир  тақрш м лш найд* »• иуш иф га  
М*таралиа*дн. |‘«м«м» M g g U M g  >ЧУ» тц р и р м т  »»»ollr»p ам«е, • МЛНЗИЛИМИЗ: 

10 0 0 0 0 ,
Тошксит шаҳри, 

Матбуотчнлар кўчаси, 32-уй,
Навбатчи муҳаррир — Ф. Efniea. 
Наабатчи — Д. Улугауродоа. 
Мусаҳҳиҳ — С. Исломоа.

Г»кт»нииг еткоиб всрилиши учун овун»»и 
р»смийл»штирг»н ташкилот ж»»обг»р.

2008 йил 15 январда Ўзбекистон Матбуот ва ахборот агснтлигида 0001-рақам билан
рўйхатга олинган. Нашр индекси -  229. Буюртма Г -  945. 79 476 нусхада босилди,

ҳажми -  2 табоқ. Офсет усулида босилган. Қоғоз бичими А—2. Баҳоси келишилган нархда,
Т П — n — Г ~ I— Г- I — Г Т — n — F - |— Г “ 1— П — I I k L  X T L L  l  i  L  J__t
Гамтамизуқидагаимшумотшрии«жмболтмучуиОЯ-иодиниг»л»фоиинпоорцяисинер цминг. > ’ I «1|11им,«ш°"' »

Ж. Tor»c» томоиидаи с»ҳифал»иди,

Г»»т»нииг полиграфик жнҳ»тд»и сифатли чои пилишигв 
“ Ш арқ”  нашри(т-м»тв»1 акпиадорлнк комианиаси м»с\ул. 

Босммон» телсфоии: (0-371) 233-11.07.

«Шарҳ» нашривт-матбаа акциядорлик компанияси босмахонаси. Корхона манэили:
«Буюк Турон» кўчаси, 41. ЎзА якуни — 21.57 Топширилди — 22.35 1 3 4 5 6

ТЕЛЕФОНЛАР:
Девонхона (0-371) -233-52-55;

Котибият (0-371) 233-10-28;• Эьлонлар (0-371) 232-11-15. 
i, i  . 1 " " Д  i i  i  ... г ~r  . j t  i i

Германиянинг Гамбург шаҳрида бокс бўйича жаҳон 
чемпионати якунлангандан сўнг Халқаро ҳаваскор 
боксчилар ассоциацияси (AIBA) мусобақанинг энг 
яхши чарм қўлқоп устасини аниқпаш мақсадида 
“Twitter” ижтимоий тармоғи орқали сўровнома 
ўтказди.

ХУШХАБАР
Унда тўрт спортчи, 2017 йил- 

ги жаҳон чемпионлари — Шаҳрам 
Ғиёсов (Ўзбекистон), Хулио Се- 
сар ла Крус (Куба), Софьян Умиа 
(Франция), Александр Хижняк 
(Украина) номзод сифатида 
кўрсатилди. Сўровномада минг- 
га яқин фойдапанувчипар ишти- 
рок этди. Қувонарлиси, улардан

ярмидан кўпроғи, аниқроғи, 
56 фоизи ҳамюртимизни қўллаб- 
қувватлаб овоз берди.

Шундай қилиб, Шаҳрам 
Ғиёсов жаҳон чемпионатининг 
энг яхши боксчиси, деб топил- 
ди. Бу ўзбек бокс мактабининг 
бугунги салоҳияти халқаро 
миқёсда тан олинганининг яна 
бир ёрқин тасдиғидир.

Шавкат ОРТИҚОВ.

Касаба уюшмалари 
халқаро муносабатларни 

ривож лантирмоқда
Россия мустакуш касаба уюшмапари Федерацияси 

раиси Михаил Шмаков раҳбарлигидаги делегация 
расмий ташриф билан мамлакатимизда бўлди.

ХАМКОРЛИК
Ушбу ташрифдан кўзлан- 

ган мақсад Россия ва Ўзбе- 
кистон касаба уюшм^лари 
ўртасидаги ўзаро манфаат- 
ли алоқаларни ривожланти- 
риш, юртимизда турли 
тармоқлар ходимларининг 
ижтимоий-иқтисодий манфа- 
атларини янада таъминлаш, 
ижтимоий шериклик ҳамда 
ижтимоий мулоқотни кенгай- 
тириш йўналишларида олиб 
борилаётган қамровли 
ишлар билан танишишдан 
иборатдир.

Ташриф давомида деле- 
гация аъзолари мамлакати- 
мизда турли соҳаларда олиб 
борилаётган ислоҳотлар ва 
уларнинг натижалари, юрти- 
миз касаба уюшмалари 
фаолиятининг устувор йўна- 
лишлари билан таништирил- 
Д И .

Учрашувда асосий эъти- 
бор фуқароларнинг ижтимо- 
ий-иқтисодий манфаатлари

ҳамда меҳнат ҳуқуқларини 
ҳимоялаш, аҳоли бандлиги, 
меҳнат муҳофазаси соҳаси- 
даги ижтимоий шерикпикни 
ривожлантириш масалалари- 
га қаратилди. Таъкидлаб 
ўтилганидек, фуқароларнинг 
ўз билим ва салоҳиятларини 
кенг намоён қилиши, улар- 
нинг фаоллигини ошириш 
учун республикамизда бар- 
ча шарт-шароит яратилган.

Тадбирда юртимизда ин- 
сон манфаатларини таъмин- 
лашга қаратилаётган эъти- 
бор натижасида аҳоли тур- 
муш даражасини юксалти- 
риш, ижтимоий меҳнат 
соҳасидаги масалаларни 
муваффақиятли ҳал қилиш, 
фуқаролар меҳнат ҳуқуқини 
самарали таъминлаш имко- 
нияти кенгайиб бораётгани 
эътироф этилди. Мазкур 
йўналишлардаги ишларга ўз 
сафларида 6 миллион на- 
фардан зиёд аъзоларни бир-

лаштирган мамлакат касаба 
уюшмалари ҳам муносиб 
ҳисса қўшаётир.

Бугунги кунда Ўзбекистон 
Республикаси Вазирлар 
Маҳкамаси, Касаба уюшма- 
лари Федерацияси ҳамда 
Савдо-саноат палатаси ўрта- 
сида имзоланган ижтимоий- 
иқтисодий масапалар бўйи- 
ча 2017 — 2019 йиллар учун 
мўлжалланган Бош келишув, 
унинг асосида 95 та тармоқ, 
14 та ҳудудий келишув, 
корхона ва ташкилотларда 
эса 158 мингдан ортиқ 
жамоа шартномалари амап 
қилмоқда.

Учрашув давомида мамла- 
катимизда давлат, иш берув- 
чилар ҳамда касаба уюшма- 
лари ўртасида йўлга қўйил- 
ган конструктив ижтимоий 
мулоқот, Узбекистоннинг 
меҳнат соҳасидаги ўз халқ- 
аро мажбуриятларига нисба- 
тан масъулиятли ва пухта 
ёндашуви, касаба уюшмала- 
ри фаолияти учун яратилган 
шарт-шароитлар юқори 
баҳоланди.

— Халқ манфаатини ифо- 
далаш борасида Президент

Шавкат Мирзиёев томони- 
дан олиб борилаётган улкан 
амалий ишлар Ўзбекистон- 
нинг тараққиёт йўлида 
муҳим қадамдир, — деди 
Россия мустақил касаба 
уюшмалари Федерацияси 
раиси М. Шмаков. — Бу ка- 
саба уюшмаларининг мақса- 
ди билан ҳам ҳамоҳанг. 
Бўлиб ўтган мулоқотлар 
мамлакатларимиз касаба 
уюшмалари ўртасидаги ҳзм- 
корлик алоқаларини янада 
мустаҳкамлаши, шубҳасиз.

Очиқ, амапий руҳда ўтган 
мулоқотларда Узбекистон 
Касаба уюшмалари Федера- 
цияси ҳамда Россия муста- 
қил касаба уюшмалари 
Федерацияси ўртасида икки 
томонлама ҳамкорликни ри- 
вожлантириш масалалари 
муҳокама этилди. Тошкент 
шаҳрида Россиядаги Меҳнат 
ва ижтимоий муносабатлар 
академияси филиалини 
очиш, мазкур академияда 
Ўзбекистон касаба уюшма- 
лари фаоллари учун ҳафта- 
лик ўқув курсларини ташкил 
қилиш ана шулар жумла- 
сидандир.

Ўзбекистон Касаба уюш- 
малари Федерацияси ва 
Россия мустақил касаба 
уюшмалари Федерацияси 
ўртасида Ҳамкорлик тўғри- 
сида Келишув имзоланди.

Зокир ХУДОЙШУКУРОВ, 
«Халқ сўзи» мухбири.

АКсЦдёМик М аҳМ уд М ирзаев ном идаги боғ д  орчи Aulc  ̂
^Думнилик ва виночилик и л м и й -т а д к и к о т  и н с т и т у т и
қуйидаги ихтисосяик бўйича таянч докторантура ва мустақил изланувчиликка

2018 йил учун қабул эълон қилади.

POS-ТИЗИМЛАРИ Micros 
АВТОМАТЛАШТИРИШ

• I I I

ЖИҲОЗ ЕТКАЗИБ БЕРИШ ВА АВТОМАТЛАШТИРИШ:
• савдо жойлари (магазинлар/супермаркетлар);
• бутик, ноозиқ-овқат маҳсулотлари савдоси; 

i, кафе, барлар;
•ильярдхоналар, боулинг ҳамда бошқалар.

Моноблоклар, кассалар, штрих-код сканерлари, чек принтерлари, савдо тарозилари.
Дастурий таъминот: Atol’, Microinvest, Айтйда'. Автоматлаштириш' «калити билан». ' Ма̂ Сатла?лицензмл!н[!1'

• ресторанлар, кафс
• фитнес-клуолар, 6v

i Кичик Бешёғоч к., 86 (шаҳар ДИҲХБнинг собиқбиноси қаршисида),
I тел.: (+99871) 200-34-34, (қўш. 850, 858), факс: (0-371) 281-43-65.

w w w .m icro s.uz; 
e-m nil: scalcs@ m icros.uz, 

micros@ micros.uz

Г идрометеорология хизмати марказининг

Гидрометеорология илмий-текшириш институти

қуйидаги ихтисосликлар бўйича олий ўқув юртидан ксйинги таълим
институтига қабул эълон қилади:

11.00.03 -  Қуруқлик гидрологияси, сув ресурслари, гидрокимё.

11.00.04 — Метеорология, иқлимшунослик, агрометеорология.

Маълумот учун куйидаги манзилга мурожаат этиш мумкин: 100052, Тошкент шахри, Бодомзор йўли 1-тор кўчаси, 72-уй. 
Телефон: (0*371) 235-83-25. Автобуслар: 2 ,38 ,88,89,95, «Гидрометмарказ» бекати.

2017 йил 8 сентябрь ф КЎЗГУ Хадқ сўзи

М урожаат учун манзил: 111116, Тош кент вилояти, Зангиота тумани, 
«Гулистон» ф уқаролар йиғини, Чимкент йўли кўчаси. 

Телефонлар: (0 -371) 2 2 0 -2 4 -4 2 , 220 -26 -8 2 . Ф акс : (0 -371) 2 20 -26 -4 8 .

06.00.00 — Қ и ш л о қ  хўж ал и ги  ф анлари  
0 6 .0 1 .0 7  — Мевачилик ва узумчилик — 2 ўрин.

Таянч докторантура ва мустақил иапанувчиликка талабгорлардан қуйидаги ҳужжатлар жорий йил 
15 сентябрдан 15 октябрга қадар қабул қилинади:

•  институтдиректори номигаариза;
•  паспорт нусхаси;
•  қисқана биографик маг>лумотнома (ходимларни ҳисобга олиш шахсий варақаси ватаржимаи ҳоли);
•  меҳнатдафтарчасининг белгиланган тартибда тасдиқланган нусхаси (ишлаётган талабгорлар учун);
•  олий таълим муассасасининг магистратураси дипломи ёки магистр даражаси жорий этилгунга қадар 

олинган олий маълумоти тўғрисидаги диплом нусхаси;
•  нашр этилган илмий ишлар рўйхати, шунингдек, уларнинг нусхалари;
•  Ўзбекистон Республикаси Президенти Давлат стипендияси соҳиблари тегишли ҳужжат нусхасини 

тақдим этадилар.
Талабгорлар куйидаги фанлардан кириш имтиҳонларини топширадилар (кириш имтиҳонлари 

жорий йил 1 ноябрдан 25 ноябргача бўлиб ўтади):
•  мутахассислик;
•  четтили (инглизёки немис). •

Саккиз тонналик палов
Унинг тайёрланиш жараёнини кўриш имкониятини қўлдан бой берманг.
(Давоми. Бошланиши 1-бетда).

— Фестивалнинг мақсади Ўзбекис- 
тонимизнинг маданий қадриятлари, 
санъати, миллий ошхонамизнинг ранг- 
баранглигини кенг тарғиб қилиш, улар 
билан хорижлик меҳмонларни яқиндан 
таништириш, шу орқали сайёҳлик са- 
лоҳиятини янада оширишга ҳисса 
қўшишдан иборат, — дейди тадбир 
ташкилий гуруҳи аъзоларидан бири, 
“Milliy” телеканали бош муҳаррири 
Ҳусан Солиҳов. — Фестиваль халқ сай- 
ли тарзида кечади. Унда ҳунарманд- 
лар ярмаркалари, халқ ўйинлари ҳамда 
томошапар, бир қатор миллий расм- 
русумлар, фольклор шоуларни мужас- 
сам этувчи қатор лойиҳалар тақдим 
қилинади. Тадбирни телеканалимиз 
орқэли тўғридан-тўғри эфирга узатиш 
режалаштирилган.

“0 ‘zbegim” миллий қадриятлар фес- 
тивали тадбирлари Сайилгоҳ кўчаси, 
“Ўзбекистон" хапқаро анжуманлар са- 
ройи олдидаги майдон ва “Hyatt

Regency Tashkent” меҳмонхонасида 
бўлиб ўтади. Жумладан, очиқ осмон 
остида “Шарқ арт-бозори” ҳамда 
“Маҳорат дарслари” уюштирилади. 
Бунда Тошкент шаҳрининг ҳунарманд- 
лари ўз маҳоратини намойиш этади.

“Гастрономик ярмарка”да эса таш- 
риф буюрувчилар Хоразм, Бухоро, 
Фарғона, Самарқанд, Жиззах вилоят- 
лари ва Қорақалпоғистон Республи- 
касига хос таомларнинг тайёрланиши- 
ни томоша қилиб, егуликлардан татиб 
кўришлари, бир пиёла чой устида 
ҳордиқ чиқаришлари мумкин.

Фестивалнинг яна бир янгилиги — 
“Дорбозлар шоуси” ҳамда хапқ ўйинла- 
рининг ўтказилишидир. Унда дорбозлар, 
полвонлар, олов ўйнатувчиларнинг чи- 
қишлари, шунингдек, қўчқор ва хўроз 
уриштиришлар, яна кўплаб миллий ўйин 
ҳэмда томошалар ташкил этилади.

Юртимизда мода саноати кенг 
ривожланаяпти. Шу мақсадца анжуман 
доирасидан ўрин олган “Fashion show” 
модалар намойишида етакчи дизайнер-

ларимиз дунё подиумларини эгаллаган 
миллий матоларимизнинг кўркам, 
бетакрор жиҳатларини кўз-кўз 
қилишади.

Тадбир якунида миллий куй-қўшиқ- 
лардан иборат гала-концерт бўлиб 
ўтади.

Юқорида қайд этганимиздек, фес- 
тивалнинг энг ёрқин воқеаси, бу — 
ўзбек миллий паловининг тайёрлани- 
шидир. Мазкур жараёнда Гиннеснинг 
рекордлар китоби вакиллари ҳам бе- 
восита қатнашадилар. Бунинг сабаби 
бор, албатта. Чунки ошпазларимиз пи- 
ширадиган палов миқдори жиҳатидан 
мисли кўрилмаган даражада, яъни 
қарийб 8 тонна бўлади. Айни шу 
кўрсаткич Гиннеснинг рекордлар ки- 
тобига “Энг улкан палов” сифатида ки- 
ритилиши кутилмоқда.

Фестиваль доирасида “ Hyatt 
Regency Tashkent” меҳмонхонасида 
“0 ‘zbegim” номли янги китоб-альбом- 
нинг тақцимоти ҳам ўтказилади.

О. ЛУТФУЛЛАЕВ.

Р Е К Л А М А  В А  Э Ъ Л О Н Л А Р

Шаҳрам Ғиёсов —
жаҳон чемпионатининг энг яхши боксчиси

S&P G lobal
R a t i n e s

Узоқ мудцатли рейтинг: В+  
Қисқа мудцатли рейтинг: В

Рейтинглар истиқболи:

«Барқарор»

Хизматлар лицензияланган.

халқаро рейтинг агентлиги

Ўзбекистон Республикаси 
Ташқи иқтисодий фаолият 

миллий банкининг

кредит рейтингларини

ТАСД И ҚЛАД И .

15 % Хулио Цезарь Jla Круз (Куба)

12 % Софиан Оумиҳа (Франция)
17 % Олександр Хижняк (Украина)
56 % Шаҳрам ҒИЁСОВ (ЎЗБЕКИСТОН)

http://www.micros.uz
mailto:scalcs@micros.uz
mailto:micros@micros.uz

